CONGREGATIO GENERALIS CLXIV
19 novembris 1965

FExc.mus P. D. PericLeEs FELicl, arch. tit. Samosatensis, Ss. Con-
cilii secretarius generalis:

Congregationem generalem 164 moderabitur em.mus ac rev.mus
D. card. Iulius Dopfner, arch. Monacensis-Frisingensis.

Patres venerabiles, communico piissimam mortem exc.mi D. Aegidii
Lari, arch. tit. Tyrensis, olim Nuntii Apostolici. Oremus pro eo!

Em.mus P. D. EuGeEntus card. TiSSERANT: De profundis clamavi
ad te, Domine... (et prosequitur alternatim cum Patribus).

Oremus. Deus, qui inter apostolicos sacerdotes famulum tuum
Aegidium...

Secretarius gemeralis: In hac congregatione, Patres venerabiles, post
relationem fient suffragationes circa modos schematis de liberzate religiosa.
Et post singulas suffragationes, proponetur « si et quatenus » suffragatio
super integrum schema. In parvis intervallis cantabit chorus: « Sancta Ma-
ria Vallis Sublacensis ».

Durante relatione — audiatis bene, Patres! — distribuetur vobis
donum Summi Pontificis: La Divina Commedia Dantis Aligherii. In
initio voluminis haec verba dedicatoria leguntur:

« Paulus VI Pontifex maximus Patribus Oecumenici Concilii Vati-
cani II, ad exornandam memoriam VII pleni saeculi a Dantis Alighieri
ortu, hoc exemplar divini poematis vatis summi vereque oecumenici, quod
veritatem nos tam extollentem mirus mire concinit, IV Sessionis Sacto-
sanctae Synodi mnemosynon donat. Anno MCMLXV ». [ Plausus].

Hoc donum, quod pretiosum est, uti scimus ex verbis dedicatoriis
reservatum est Patribus. Habemus exemplaria pro omnibus Patribus,
sed unum tantum pro unoquoque Patre. Quapropter rogo vehementer,
vehementius, vehementissime ut unusquisque Pater suum exemplar
habeat, et non plura, neque pro aliis accipiat. Qui forte hodie absens
est potest petitionem nostrae secretariae porrigere et accipiet. Sed nemo
petat plus quam unum exemplar. Miseremini assignatorum!

Aliud donum, scil. ! viaggio di Paolo VI in India, distribuetur in
fine huius congregationis Patribus. Auditores et Observatores possunt
accipere per secretariatum vel per adsessorem. Periti recipient non in
nostro centro mechanographico, sed, uti solet, in nostra secretaria in
palatio a Sancta Martha, quando illuc conveniunt numismatis recipiendi
causa. Ergo omnia ex ordine fiant, rogo vos Patres.

Et nunc audiatis kalendarium ultimarum congregationum, quae sunt
tantum quattuor.

Die 26 huius mensis, nos distribuemus modos schematis de missio-
nibus, vel melius de activitate missionali Ecclesiae, in singulis domiciliis
Patrum, uti iam fecimus. Attamen rogamus Patres qui habent domicilia
privata ut velint ipsi convenire, per suos secretarios, uti patet, ad no-
stram secretariam, feria VI die 26, in via Serristori, vel Pfeiffer uti nunc
vocatur, et accipere suum exemplar. Qui habitant in domiciliis commu-
nibus, in diversoriis, in domibus religiosis, etc., possunt accipere per
nostros officiales.

Prima congregatio post has vacationes — a congregationibus genera-
libus sed non a commissionibus, uti patet — habebitur die 30 novembris,
ergo feria III, in festo S. Andreae. In illa congregatione fiet suffragatio
modorum schematis de activitate missionali Ecclesiae, et distribuetur fa-
sciculus continens modos « de vita et ministerio presbyterorum ».

Die 1 decembris, congregatio vacat. Die 2 decembris, habebitur suf-
fragatio modorum de ministerio et vita presbyterorum, et distribuentur
modi quoad schema de Ecclesia in mundo huius temporis. Suffragatio
circa hos ultimos modos fiet sabbato, die 4 decembris, et prosequetur, si
necesse erit, in congregatione generali ultima, quae erit die 6 decembris.
Ergo in toto sunt quattuor congregationes: die 30 novembris, die 2 de-
cembris, die 4 et 6 decembris.

Audiatis, Patres nunc, dies et horas quibus Summus Pontifex coram
admittet aliquos episcopatus.

Feria I1, die 22 novembris, hora 19: Belgio, Francia, Lussemburgo,
Monaco, Turchia.

Feria 111, die 23 novembris, hora 18 — notetis horas, Patres vene-
rabiles, ne confusio postea fiat —: integer episcopatus Americae Latinae.

Feria V, die 25 novembris, hora 19: Austria, Danimarca, Finlandia,
Germania, Norvegia, Svezia, Svizzera.

Feria VI, die 26 novembris, hora 19: Spagna, Portogallo, et hic lego:
« comprese le province d’Oltremate ».

Feria 11, die 29 novembris, hora 19: Gibiltetra, Gran Bretagna, Ir-
landa, Islanda, Malta.

In hac congregatione, Patres venerabiles, distribuitur etiam exem-

plar Litterarum Encyclicarum Summi Nostri Pontificis quibus a verbis
Mysterium Fidei initium est. Est editio reservata Patribus conciliaribus,
quam curavit nostra secretaria.

Audiatis denique exitus suffragationum ultimarum gquoad schema

Suffragatio 499:

Patres praesentes suffragantes

Dixerunt placet
non placet .

placet iuxta modum .

Suffragia nulla .

Suffragatio 500:

Patres praesentes votantes

Dixerunt placet
non placet .

placet iuxta modum .

Suffragia nulla .

Suffragatio 501;

Patres praesentes suffragantes

Dixerunt placet
non placet .

placet iuxta modum .

Suffragia nulla .

Suffragatio 502:

Patres praesentes et votantes

Dixerunt placet
non placet .

placet iuxta modum .

et suffragia nulla

constitutionis pastoralis de Ecclesia in mundo buius temporis.

Suffragatio 503:

Patres praesentes votantes . . . . . . . 2218
Dixerunt placet . . . . . . . . . . 2165
non placet . . . . . . . . . 33
placet iuxta modum . . . . . . 17
Sufftagia nulla . . . . . . . . . . . 3

Suffragatio 504 et ultima:

Patres pracsentes votantes . . . . . . . 2227

Dixerunt placetr . . . . . . . . . . 1656
non placet . . . . . . . . . 45
placet iuxta modum . . . . . . 523
Suffragia nulla . . . . . . . . . . . 3

Ergo omnes suffragationes exitum habuerunt positivum. Attamen
modi examinabuntur, ut solet, et nova suffragatio fiet circa expensionem
Modorum. Revera, Patres venerabiles, Modi pervenerunt ad nostram se-
cretatiam intra tempus statutum, nempe circiter circa mediam noctem
feriae IV elapsae, et omnes Modi traditi sunt commissioni competenti.

Quoad titulum et qualificationem huius schematis, invitati estis, Pa-
tres, ut dicatis vestram sententiam. Illi quibus placet titulus iam consti-
tutus, nempe Constitutio pastoralis, non est necesse ut aliquid scribant,
Hi vero quibus placet aligua mutatio hoc scribant in foliis reservatis
Modis et dicant etiam novum titulum et qualificationem iuxta ea quae
iam innuuntur in relatione exc.mi relatoris, ut iam dixi, et tradant hunc
peculiarem modum nostrae secretariae in hac congregatione hodierna, ita
ut nos possimus omnes Modos transmittere ad commissionem competen-
tem in tempore. Et gratias!

Moderator: Proferat nunc relationem de Modis suffragandis sche-
matis declarationis de libertate religiosa exc.mus D. Aemilius Toseph De
Smedt, ep. Brugensis.

1 — SCHEMA DECLARATIONIS
DE LIBERTATE RELIGIOSA *

pON

Textus denno™* recognitus

DE IURE PERSONAE ET COMMUNITATUM
AD LIBERTATEM SOCIALEM ET CIVILEM IN RE RELIGIOSA

1. Dignitatis humanae personae homines hac nostra aetate magis
in dies conscii fiunt,’ atque numerus eorum crescit qui exigunt ut in
agendo homines proprio suo consilio et libertate responsabili’ fruan-
tur et utantur, non coercitione commoti, sed officii conscientia ducti.
Itemque postulant iuridicam delimitationem potestatis publicae, ne fines
honestae libertatis et personae et associationum nimis circumscribantur.
Quae libertatis exigentia in societate humana ea maxime respicit quae
sunt animi humani bona, imprimis quidem ea, quae liberum in societate
religionis exercitium spectant. Ad has animorum appetitiones diligenter
attendens, sibique proponens declarare quantum sint veritati et fusti-
tiae conformes, haec Vaticana Synodus sacram Ecclesiae traditionem do-
ctrinamque scrutatur, ex quibus nova semper cum veteribus congruentia
profert.

Primum itaque profitetur ( ) Sacra Synodus Deum Ipsum viam
generi humano notam fecisse per quam, Ipsi inserviendo, homines in
Christo salvi et beati fieri possint. Hanc unicam veram Religionem sub-
sistere credimus in catholica et apostolica Ecclesia, cui Dominus Iesus
munus concredidit eam ad universos homines diffundendi, dicens Apo-
stolis;: « Euntes ergo docete omnes gentes baptizantes eos in nomine
Patris et Filii et Spiritus Sancti, docentes eos servare omnia quaecum-
que mandavi vobis » (M¢. 28, 19-20). { ) Homines vero cuncti tenen-
tur veritatem, praesertim in iis quae ( ) Deum Eiusque Ecclesiam respi-
ciunt, quaerere eamque cognitam amplecti ac servare ( ).

Pariter vero profitetur Sacra Synodus officia haec hominum con-
scientiam tangere ac vincire, nec aliter veritatem sese Imponere nisi
vi ipsius veritatis, quae suaviter simul ac fortitet mentibus illabitur.

* Huiusmodi fasciculus Patribus distributus fuit in congregatione generali 163
die 17 novembris 1963,

** Est textus recognitus iuxta Modos a Concilii Patribus propositos et a
Secretariatu ad Christianorum unitatem fovendam examinatos.

Porro, quum libertas religiosa, quam homines in exsequendo officio Deum

colendi exigunt ( }, immunitatem a coercitione in societate civili respi-

ciat, { ) integtam relinquit fraditionalem doctrinam catholicam de morali

hominum ac societatum officio erga () veram religiones ef unicam Christi

Ecclesiazz. Insuper, de bac libertate religiosa agens ( ), Sacra Synodus
recentiorum Summorum Pontificum doctrinam de inviolabilibus humanae

petrsonae iuribus necnon de juridica ordinatione societatis evolvere in-

tendit.

I. LIBERTATIS RELIGIOSAF RATIO GENERALIS

2. [Libertatis religiosae obiectum et fundamentum]. Haec Vatica-
na Synodus declarat personam humanam ius habere ad libertatem reli-
giosam. Huiusmodi libertas in eo consistit quod omnes homines debent
immunes esse a coercitione ex parte sive singulorum sive coetuum socia-
lium et cuiusvis potestatis humanae, et ita guidem ut in re religiosa ne-
que aliquis cogatur ad agendum contra suam conscientiam neque impe-
diatur, quominus juxta suam conscientiam agat privatim et publice, vel
solus vel aliis consociatus, intra debitos limites. Insuper declarat ius
ad libertatem religiosam esse revera fundatum in ipsa dignitate per-
sonae humanae, qualis et verbo Dei revelato et ipsa ratione cognoscitur.’
Hoc ius personae humanae ad libertatem religiosam in iuridica societatis
ordinatione ita est agnoscendum ut ius civile evadat.

Secundum dignitatem ( ) suam homines cuncti, quia personae sunt,
ratione scilicet et libera voluntate praediti ideoque personali responsa-
bilitate aucti, sua ipsorum natura impelluntur necnon meotali tenentur
obligatione ad veritatem quaerendam, illam imprimis, quae religionem
spectat. Tenentur quoque veritati cognitae adhaerere atque totam vitam
suam juxia exigentias veritatis ordinare. Huic autem obligationi satis-
facere homines, modo suae propriae naturae consentaneo, non pos-
sunt nisi libertate psychologica simulatque immunitate a coercitione ex-
terna fruantur. Non ergo in subiectiva personae dispositione sed in ipsa
etus natura ius ad libertatem religiosam fundatur. Quamobrem ius ad
hanc immunitatem perseverat etiam in iis qui obligationi quaerendi veri-
tatem eique adhacrendi non satisfaciunt; eiusque exercitium impediri
nequit dummodo iustus ordo publicus servetur ().

3. [ Libertas religiosa ef necessitudo hominis ad Deum]. Quae cla-
rius adhuc patent consideranti supremam humanae vitae normam esse
ipsam legem divinam, aeternam, obiectivam atque universalem, qua
Deus, consilio sapientize et dilectionis suae mundum universum vias-
que communitatis humanae ordinat, dirigit, gubernat. Huius suae legis

Deus hominem participem reddit, ita ut homo, providentia divina sua-
viter disponente, veritatem incommutabilem magis magisque agnoscere
possit.” Quapropter unusquisque officium ideoque et ius habet verita-
tem in re religiosa quaerendi ut sibi, mediis adhibitis idoneis, recta et
vera conscientiae iudicia prudenter efformet.

Veritas autem inquirenda est modo dignitati humanae personae
elusque naturae sociali proprio, libera scilicet inquisitione, ope magiste-
rii seu institutionis, communicationss atque dialogi, quibus alii aliis ex-
ponunt veritatem quam invenerunt vel invenisse putant, ut sese invicem
in veritate inquirenda adiuvent; veritati autem cognitae firmiter adhae-
rendum est assensu personali.

Dictamina vero legis divinae homo percipit et agnoscit mediante con-
scientia sua; quam tenetut fideliter sequi in universa sua activitate,
ut ad Deum, finem suum petveniat. Non est ergo cogendus ut contra
suam conscientiam agat.” Sed neque impediendus est, quominus iuxta
suam conscientiam operetur, praesertim in re religiosa. Exercitium nam-
que religionis, ex ipsa eius indole, consistit imprimis in actibus internis
( ) voluntariis et libetis, quibus homo sese ad Deum directe ordinat:
huiusmodi actus a potestate mere humana nec imperari nec prohiberi
possunt.” Ipsa autem socialis hominis natura exigit ut homo internos
religionis actus externe exprimat, cum aliis in re religiosa communicet,
suam religionem modo communitario profiteatur.

Iniuria ergo humanae personae et ipsi ordini hominibus a Deo statu-
to fit, si homini denegetur liberum in societate religionis exercitium,
tusto ordine publico servato.

Praeterea actus religiosi, quibus homines privatim et publice sese
ad Deum ex animi sententia ordinant, natura sua terrestrem et tempo-
ralem rerum ordinem transcendunt. Potestas igitur civilis, cuius finis pro-
prius est bonum commune temporale curarve, religiosam quidem ci-
vium vitam agnoscere eigue favere debet, sed limites suos excedere
dicenda est si actus religiosos dirigere vel impedire praesumat.

4. [Libertas communitatum religiosarum]. Libertas seu immunitas
a coercitione in re religiosa, quae singulis personis competit, etiam ipsis
in communi agentibus agnoscenda est. Communitates enim religiosae
a sociali natura tum hominis tum ipsius religionis requiruntur.

His igitur communitatibus, dummodo iustae exigentize ordinis pu-
blici non violentur, iure debetur immunitas, ut secundum proprias
normas sese regant, Numen supremum cultu publico honorent, membra
sua in vita religiosa exercenda adiuvent et doctrina sustentent atque

eas institutiones promoveant, in quibus membra cooperentur ad vitam
proptiam secundum sua ptincipia religiosa ordinandam.

Communitatibus religiosis pariter competit ius, ne mediis legalibus
vel actione administrativa potestatis civilis impediantur in suis propriis
ministris scligendis, educandis, nominandis atque transferendis, in com-
municando cum auctoritatibus et communitatibus religiosis, quae in aliis
orbis terrarum partibus deguni, in aedificiis religiosis erigendis, necnon
in bonis congruis acquirendis et fruendis.

Communitates religiosae ius etiam habent, ne impediantur in sua fide
ore et scripto publice docenda atque testanda ( ). In fide autem reli-
giosa disseminanda et in usibus inducendis abstinendum semper est ab
omni actionis genere, quod coercitionem vel suasionem inhonestam aut
minus rectam sapere videatur, praesertim quando de rudioribus vel de
egenis agitur. Talis modus agendi ut abusus ifuris proprii et laesio iuris
aliorum considerari debet.

Praeterea ad libertatem religiosam spectat quod communitates reli-
giosae non prohibeantur libere ostendere singularem suae doctrinae vir-
tutem in ordinanda societate ac tota vivificanda activitate humana. Tan-
dem in sociali hominis natura atque in ipsa indole religionis fundatur
tus quo homines, suo ipsorum sensu religioso moti, libere possunt con-
ventus habere vel associationes educativas, culturales, caritativas, socia-
les constituere.

5. [ Libertas religiosa familiae]. Cuique familiae, utpote quae est so-
cietas proprio ac primordiali fure gaudens, competit ius ad libere ordinan-
dam religiosam vitam suam domesticam sub moderatione parentum. His
autem competit ius ad determinandam rationem institutionis religiosae
suis liberis tradendae, iuxta suam propriam religiosam persuasionem.
Itague a civili potestate agnoscendum est jus parentum deligendi, vera
cum libertate, scholas vel alia educationis media, neque ob hanc electio-
nis libertatem sunt efs iniusta onera sive directe sive indirecte imponen-
da. Praeterea { ) iura parentum violantur, si liberi ad frequentandas
lectiones scholares cogantur quae parentum persuasioni religiosae non
correspondeant vel si unica imponatur educationis ratio, ex qua forma-
tio religiosa omnino excludatur.

6. [Cura libertatis religiosae). Cum societatis commune bonum,
quod est summa earum vitae socialis condicionum, quibus homines suam
ipsorum perfectionem possunt plenins atque expeditius consequi, ma-
xime in btumanae personae servatis iuribus et officiis comsistat cura
iuris ad libertatem religiosam tum ad cives, tum ad coetus sociales fum
ad potestates civiles tum ad Ecclesiam aliasque communitates religio-



CONGREGATIO GENERALIS CLXIV 707

sas spectat, modo unicuique proprio, pro eorum erga bonum commiune
officio.

Inviolabilia hominis iura tueri ac promovere ad cuiusvis potestatis
civilis officium essentialiter pertinet.” Debet igitur potestas civilis per iu-
stas leges et per alia media apta efficaciter suscipere tutelam libertatis
religiosae omnium civium, ac propitias suppeditare condiciones ad vitam
religiosam fovendam, ut cives revera religionis iura exercere eiusdem-
que officia adimplere valeant et ipsa societas fruatur bonis fustitiae et
pacis quae proveniunt ex fidelitate hominum erga Deum Eiusque san-
ctam voluntatem."”

Si attentis populorum circumstantiis peculiaribus uni communitati
religiosae specialis civilis agnitio in iuridica civitatis ordinatione tribui-
tur, necesse est ut simul omnibus civibus et communitatibus religiosis
ius ad Iibertatern in re religiosa agnoscatur et obsetvetur.

Denique a potestate civili providendum est, ne civium aequalitas
iuridica, quae ipsa ad commune societatis bonum pertinet, unquam sive
aperte sive occulte, laedatur propter rationes religiosas, neve intet eos
descriminatio fiat.

Hinc sequitur nefas esse potestati publicae, per vim vel metum aut
alia media civibus imponere professionem aut reiectionem cuiusvis
religionis, vel impedire quominus quisquam communitatem religiosam
aut ingrediatur aut relinquat. Fo magis contra voluntatem Dei et contra
sacra personae et familiae gentium iura agitur, quando vis guocumque
modo adhibeatur ad religionem ( )} delendam vel cohibendam sive in
toto genere humano sive in aliqua regione sive in determinato coetu.

7. [ Limites libertatis religiosae]. Tus ad libertatem in re religiosa
exercetur in societate humana, ideoque eius usus quibusdam normis mo-
derantibus obnoxius est.

In usu omuium libertatum observandum est principium morale re-
sponsabilitatis personalis et socialis: in iuribus suis exercendis singuli
homines coetusque sociales lege morali obligantur ( ) rationem habere
et iurium aliorum et suorum erga alios officiorum et boni omnium com-
munis. Cum omnibus secundum iustitiam et humanitatem agendum est.

Practerea cum societas civilis ius habet sese protegendi contra abusus,
qui haberi possint sub praetextu libertatis religiosae, praecipue ad pote-
statem civilem pertinet huiusmodi protectionem praestare; guod tamen
fieri debet non modo arbitrario aut uni parti inique favendo, sed secundum
normas iuridicas, { ) ordini morali obiectivo conformes, () guae postulan-
tur ab eflicaci furium tutels pro omnibus civibus eorumque pacifica compo-
sitione, ef a sufficienti cura istius honestae pacis publicae quae est ordi-

nata conviventia in vera iustitia, et 2 debits custodiz publicae morali-
tatis. Haec omnia partem boni communis fundamentalen constituunt et
( ) sub ratione ordinis publici veniunt. Ceterum servanda est integrae
libertatis consuetudo in societate, secundum quam libertas debet quam
maxime homini agnosci, nec restringenda est nisi quando et prout est
necessarium. "

8. [Educatio ad libertatem exercendam:]. Nostrae aetatis homines
varia ratione premuntur et in periculum veniunt ne proprio libero con-
silio destituantur. Ex altera autem parte non pauci ita propensi videntur,
ut specie libertatis omnem subiectionem reliciant ac debitam oboedien-
tiam parvi faciant.

Quapropter haec Vaticana Synodus omnes hortatur, praesertim ve-
ro eos qui curam habent alios educandi, ut homines formare satagant,
qui ordini morali obsequentes legitimae auctoritati oboediant et ge-
nuinae libertatis amatores sint; homines nempe, qui proprio consilio res
in luce veritatis diiudicent, activitates suas cum sensu responsabilitatis
disponant, et quaecumque sunt vera atque iusta prosequi nitantur, ope-
ram suam libenter cum ceteris consociando,

Religiosa igitur libertas etiam ad hoc inservire et ordinari debet, ut
homines in sui ipsorum officiis adimplendis in vita sociali maiore cum
responsabilitate agant.

II. L1BERTAS RELIGIOSA SUB LUCE REVELATIONIS

9. [Doctrina de libertate religiosa in revelatione radices tenmet].
Quac de iure hominis ad libertatem religiosam declarat haec Vaticana
Synodus, fundamentum habent in dignitate personae, cuius exigentiae
rationi humanae plenius innotuerunt per saeculorum experientiam. Im-
mo haec doctrina de libertate radices habet in divina revelatione, qua-
propter eo magis a Christianis sancte servanda est. Quamvis enim reve-
latio non expresse affirmet jus ad immunitatem ab externa coercitione
in re religiosa, tamen humanae personae dignitatem in tota eius ampli-
tudine patefacit, observantiam Christi erga hominis libertatem in exse-
quendo officio credendi verbo Dei demonstrat, atque de spiritu nos edo-
cet, quem discipuli talis Magistri debent in omnibus agnoscere et sequi.
Quibus omnibus principia generalia illustrantur super quae fundatur
doctrina huius Declarationis de libertate religiosa. Praesertim libertas
religiosa in societate plene est cum libertate actus fidei christianae
congrua.

10. [Libertas actus fidei]. Caput est ex praecipuis doctrinae catho-
licae, in verbo Dei contentum et a Patribus constanter praedicatum,”
hominem debere Deo voluntarie respondere credendo; invitum proinde
neminem esse cogendum ad amplectendam fidem.” Etenim actus fidei
ipsa sua natura voluntarius est, cuam homo, a Christo Salvatore redemp-
tus et in adoptionem filiorum per Iesum Christum vocatus,” Deo Sese
revelanti adhaerere non possit, nisi Patre eum trabente ° rationabile
liberumque Deo praestiterit fidei obsequium. Indoli ergo fidei plene
consontum est ut, in re religiosa, quodvis genus coetcitionis ex parte
hominum excludatur. Ac proinde ratio libertatis religiosae haud parum
confert ad illum rerum statum fovendum, i# quo homines expedite pos-
sint invitari ad fidem christianam, illan sponte amplecti atgue eam in
tota vitae ratione actuose confiters.

11. [ Modus agendi Christi et Apostolorum]. Deus quidem homines
ad inserviendum Sibi in spiritu et veritate vocat, unde ipsi in conscientia
vinciuntur non vero coercentur. Rationem enim habet dignitatis perso-
nae humanae ab Ipso conditae, quae proprio consilio duci et libertate
frui debet. Hoc autem summe apparuit in Christo Iesu, in quo Deus Seip-
sum ac vias suas perfecte manifestavit, Etenim Christus, qui Magister et
Dominus est noster,” idemque mitis et humilis corde,” discipulos pa-
tienter allexit et invitavit.® Miraculis utique praedicationem suam suf-
fulsit et confirmavit, ut fidem auditorum excitaret atque comprobaret,
non ut in eos coercitionem exerceret.” Incredulitatem audientium certe
exprobravit, sed vindictam Deo in diem Iudicii relinquendo.” Mittens
Apostolos in mundum dixit eis: « Qui crediderit et baptizatus fuerit
salvus erit; qui vero non crediderit condemnabitur » (Mc. 16, 16).
Ipse vero agnoscens zizaniam cum tritico seminatam, iussit sinere utra-
que crescere usque ad messem quae fiet in consummatione saeculi.” No-
lens esse Messias politicus et vi dominans,” maluit se dicere Filium Ho-
minis qui venit « ut ministraret et daret animam suam redemptionem
pro multis » (Mc. 10, 45), Sese praebuit ut perfectum Servum Dei,”
qui « harundinem quassatam non confringit et linum fumigans non ex-
tinguit » {(M¢. 12, 20). Potestatem civilem eiusque iura agnovit, iubens
censum dari Caesari, clare autem monuit servanda esse iura superiora
Dei: « Reddite quae sunt Caesaris Caesari, et quae sunt Dei Deo »
(Mg, 22, 21). Tandem in opere redemptionis iz cruce complendo, quo
salutem et veram libertatem hominibus acquireret, revelationem suam
perfecit. Testimonium enim perhibuit veritati,* eam tamen contradi-
centibus vi imponere noluit { ). Regnum enim eius non percutiendo
vindicatur,” sed stabilitur testificando et audiendo veritatem, crescit

autem amore, quo Christus exaltatus in cruce homines ad Seipsum
trahit.”

Apostoli, Christi verbo et exemplo edocti, eamdetn viam secuti sunt.
Ab ipsis Feclesiae exordiis discipuli Christi adlaborarunt ut homines ad
Christum Dominum confitendum converterent, non actione coercitiva
neque artificiis Evangelio indignis, sed in primis virtute verbi Dei.”
Fortiter omnibus nuntiabant propositum Salvatoris Dei, « qui omnes ho-
mines vult salvos fieri, et ad agnitionem veritatis venire » (I Tim. 2, 4);
simul autem verebantur debiles etiamsi in errore versabantur, sic osten-
dentes quomodo « unusquisque nostrum pro se rationem reddet Deo »
(Rowmz. 14, 12)® et intantum teneatur conscientiae suae oboedire. Sicuti
Christus, Apostoli intenti semper fucrunt ad testimonium reddendum
veritati Dei, abundantius audentes coram populo et principibus « loqui
verbum cum fiducia » (Act. 4, 31).” Firma enim fide tenebant ipsum
Evangelium revera esse virtutem Dei in salutem omni credenti.® Omni-
bus ergo spretis « armis carnalibus »," exemplum mansuctudinis et
modestiae Christi sequentes, verbum Del praedicaverunt plene confisi
divina huius verbi virtute ad potestates Deo adversas destruendas *
atque homines ad fidem et obsequium Christi reducendos.” Sicut Ma-
gister ita et Apostoli auctoritatem legitimam civilem agnoverunt: « Non
est enim potestas nisi a Deo » docet Apostolus, qui exinde fubet: « Om-
nis anima potestatibus sublimioribus subdita sit...; qui tesistit potestati,
Dei ordinationi resistit » (Romz. 13, 1-5}.* Simul autem non timuerunt
contradicere potestati publicae se sanctae Dei voluntati opponenti:
« Oboedire oportet Deo magis quam hominibus » (Acz. 5, 29).” Hanc
viam secuti sunt innumeri martyres et fideles per saecula et per orbem.

12. [Ecclesia vestigia Christi et Apostolorum sequitur]. Ecclesia
igitur evangelicae veritati fidelis, viam Christi et Apostolorum sequitur
quando rationem libertatis religiosae tamquam dignitati hominis et Del
revelationi consonam agnoscit eamque fovet. Doctrinam a Magistro et
ab Apostolis acceptam, decursu temporum, custodivit et tradidit. Etsi
in vita Populi Dei, per vicissitudines historiae humanae peregrinantis,
interdum exstitit modus agendi, spiritui evangelico minus conformis
immo contrarius, semper tamen mansit Ecclesiae doctrina neminem
esse ad fidem cogendum.

Evangelicum fermentum in mentibus hominum sic diu est operatum
atque multum contulit, ut homines temporum decursu latius agnosce-
rent dignitatem personae suae ef maturesceret persuasio in re religiosa
ipsam immunem servandam esse in civitate a quacumque humana coer-
citione.

13. [Libertas Ecclesiae]. Inter ea quae ad bonum Ecclesiae, immo
ad bonum ipsius terrenae civitatis spectant et ubique semperque set-
vanda sunt atque ab omni injuria defendenda, illud certe praestantissi-
mum est, #¢ Ecclesic tanta perfruatur agendi libertate, quantam salus
hominum curanda requirat.* Haec enim libertas sacra est, qua Unige-
nitus Dei Filius ditavit Ecclesiam acquisitam sanguine suo. Ecclesiac sane
adeo propria est, ut qui eam impugnant, iidem contra Dei voluntatem
agant. Libertas Lcclesize est principium fundamentale in relationibus
inter Ecclesiam et potestates publicas totumque ordinem civilem ( ).

In societate humana et coram quavis potestate publica Ecclesia sibi
vindicat libertatem, utpote auctoritas spiritualis, a Christo Domino con-
stituta, cui ex divino mandato incumbit officium eundi in mundum uni-
versum in Evangelium praedicandi omni creaturae.” Libettatem pariter
sibi vindicat Ecclesia prout est etiam socictas hominum qui fure gaudent
vivendi in societate civili secundum fidei christianae praescripta.”

Iamvero si viget ratio libertatis religiosae non solum verbis procla-
mata neque solum legibus sancita, sed etiam cum sinceritate in praxim
deducta, tunc demum Fcclesia stabilem obtinet et 1uris et facti condi-
cionem ad necessariam in missione divina exsequenda independentiam,
quam auctoritates ecclesiasticae in societate presse pressiusque vindi-
carunt.” Simulque Christifideles, sicut et ceteri homines fure civili gau-
dent ne impediantur in vita sua iuxta conscientiam agenda. Concordia
igitur viget inter libertatem Ecclesiae et libertatem illam religiosam, quae
omnibus hominibus et communitatibus est tanquam ius agnoscenda et
in ordinatione juridica sancienda.

14, [Munus Ecclesiae]. Ecclesia Catholica, ut divino obtemperet
mandato: « docete omnes gentes » (Mz. 28, 19-20), impensa cura adla-
borare debet « ut sermo Dei currat et clarificetur (2 Thess. 3, 1).

Enixe igitur rogat FEcclesia ut a filiis suis « primum omnium fiant
obsecrationes, orationes, postulationes, gratiarum actiones pro omnibus
hominibus... Hoc enim bonum est et acceptum coram Salvatore nostro
Deo, qui omnes homines vult salvos fieri et ad agnitionem veritatis
venire » (1 Tim. 2, 1-4).

Christifideles autem in sua efformanda conscientia diligenter atten-
dere debent ad sacram certamque Ecclesiae doctrinam.” Christi enim
voluntate Ecclesia Catholica magistra est veritatis, efusque munus est,
ut Veritatem quae Christus est enuntiet atque authentice doceat, simul-
que principia ordinis moralis, ex ipsa natura humana profluentia, aucto-
ritate sua declaret atque confirmet. Insuper Christiani, in sapientia
ambulantes ad cos qui foris sunt, « in Spiritu Sancto, in caritate non

ficta, in verbo veritatis » (2 Cor. 6, 6-7), lumen vitae cum omni fidu-
cia® et fortitudine apostolica, ad sanguinis usque effusionem, diffun-
dere satagant.

Etenim discipulus erga Christum Magistrum gravi adstringitur offi-
cio, ( ) veritatemz ab Eo receptasz plenius in dies cognoscendi, annun-
tiandi {ideliter, strenueque defendendi, exclusis mediis spiritui evange-
lico contrariis. Simul tamen caritas Christi urget eum, ut amanter pru-
denter patienter agat cum hominibus, qui in errore vel ignorantia circa
fidem versantur.” Respiciendum igitur est tum ad officia erga Christum
Verbum vivificans quod praedicandum est, tum ad humanae personae
iura, tum ad mensuram gratiae a Deo per Christum tributam homini,

qui ad fidem sponte accipiendam et profitendam invitatur.

15. [Conclusio]. Constat igitur praesentis aetatis homines optare
ut libere possint religionem privatim publiceque profiteri; immo liber-
tatem religiosam in plerisque Constitutionibus iam ut ius civile decla-
rari ® et documentis internationalibus sollemniter agnosci.”

At non desunt regimina in quibus, etsi in eorum Constitutione li-
bertas cultus religiosi agnoscitur, tamen ipsae publicae potestates co-
nantur cives a religione profitenda removere et communitatibus religio-
sis vitam perdifficilem ac periclitantem reddere.

Illa fausta huius temporis signa laeto animo salutans, haec vero de-
ploranda facta cum moerore denuntians, Sacra Synodus Catholicos hot-
tatur, exorat autem homines universos, ut perattente considerent quan-
topere libertas religiosa necessaria sit in praesenti potissimum familiae
humanae condicione.

Manifestum est enim cunctas gentes magis in dies unum fieti, homi-
nes diversae culturae et religionis arctioribus inter se devinciri rationi-
bus, augeri denique conscientiam propriae cuiusque responsabilitatis.
Proinde ut pacificae relationes et concordia in genere humano instau-
rentur et firmentur, requiritur ut ubique terrarum libertas religiosa
efficaci tutela ifuridica muniatur atque observentur suptema hominum
officia et iura ad vitam religiosam libere in societate ducendam.

Faxit Deus et Pater omnium ut familia humana, diligenter servata
libertatis religiosae ratione in societate, per gratiam Christi et virtutem
Spiritus Sancti adducatur ad sublimem illam ac perennem « libertatem
gloriae filiorum Dei » (Rom. 8, 21).

NOTAE

* Cf. Joanngs XXIII, Litt. Encycl. Pacem in terris, 11 aprilis 1963: A.AS.,
55 (1963, p. 279, ubi Summus Pontifex ad realitates hodiernas animadvertit: « At
hae, de quibus diximus, animorum appetitiones illud etiam manifesto testantur,
nostro hoc tempore homines magis magisque fieri dignitatis suae conscios, atque
adeo incitati cum ad treipublicae administrationem participandam, tum ad poscen-
dum, ut propria inviolabiliaque iura in publica civitatis disciplina serventur. Neque
haec satis; nam homines nunc illud insuper poscunt, ut nempe civitatis auctoritates
et ad normam publicae constitutionis creentur, et sua munera intra ciusdem termi-
nos obeant ». Cf. ibid.,, p. 265; « Illud praeterea humanae dignitas personae exigi-
tur, ut in agendo homo proprio consilio et libertate fruatur. Quocirca, si de civium
coniunctione agitur, est profecto cur ipse iura colat, officia servet, atque, in innu-
meris opetibus exercendis, alils sociam tribuat operam, suo praesertim impulsu
et consulto; ita scilicet ut suo quisque instituto, iudicio, officiique conscientia agat,
iam non commotus coercitione vel sollicitatione extrinsecus plerumque adductis;
quandoquidem, si qua hominum societas una ratione virium est instituta, ea nihil
humani in se habere dicenda est, utpote in qua homines a libertate cohibeantur,
qui contra ad vitae progressus, ad perfectionemque assequendam apte ipsi inci-
tandi sunt ».

Quod pertinet ad dignitatem illam civilem, secundum quam dignitas humana
in publicum prodit; of. Prus XI1, Nauntiis radiophonicus, 24 dec. 1944: A.AS,
37 {1945), p. 14: « In un popolo degno di tal nome il cittadino sente in se stesso la
coscienza della sua personalitd, dei suoi doveri e dei suoi diritti, della propria libertd
congiunta col rispette della libertd e della dignitd altrui ». Hoc loco commendat
Romanus Pontifex etiam illud « ideale di libertd e di uguaglianza » (loc. cit.), quod
in Statu democratico, iuxta sana rationis principia ordinato, obtineat necesse est,
quodque postufat, ut hominis ius in societate ad liberum exercitium religionis plene
agnoscatur, colatur, defendatur,

* Cf. Pavrus VI, Homilia Dom. XIV post Pent., L'Oss. Rom., 13-14 sept.
1965.

> Cf. Toannes XXIIT, Litt. Encycl. Pacem in terris, 11 aprilis 1963: A.AS,
55 (1963), pp. 260-161: « In hominis iuribus hoc quoque numerandum est, ut et
Deum, ad rectam conscientiae suae normam, venerari possit, et religionem privatim
publice profiteti ». Cf. Prus XIT, Nuntius radiophonicus, 24 dec. 1942: A.AS.,
35 {1943). p. 19, ubi inter « juta fundamentalia personae » hoc etiam collocatur:
«il diritto al culto di Dio privato e pubblico, compresa l’azione caritativa reli-
giosa ». Cf. Prys XI, Litt. Encycl. Mif brennender Sorge, 14 martii 1937: A.AS.,
29 (1937}, p. 160: «Der gliubige Mensch hat ein unverlierbares Recht, seinen
Glauben zu bekennen und in den ihm gemissen Formen zu betitigen. Gesetze, die
das Bekenntnis und die Betiitigung dieses Glaubens unterdriicken oder erschweren,
stehen im Widerspruch mit einem Naturgesetz ». Cf. Leo XIII, Litt. Encycl. Liber-
tas praestantissimaum, 20 funii 1888; Acta Leonis XIII, 8 (1888), pp. 237-238:
« Illa quoque magnopere praedicatur, quam conscientiae libertatem nominant; quae
si ita accipiatur ut suo cuique arbitratu aeque liceat Deum colere, non colere, argu-
mentis quae supra allata sunt, satis convincitur. Sed potest etiam in hanc senten-
tiam accipi, ut homini ex conscientia officii Dei voluntatem sequi et iussa facere,

nulla re impediente, in civitate liceat. Haec quidem vera, haec digna filiis Dei liber-
tas, quae humanae dignitatem personae honestissime tuetur, est omni vi iniutiaque
maior, eademque Ecclesiae semper optata ac praecipue cara »,

De conceptu libertatis religiosae, ut ab aliis Christianis intelligitur, f. docu-
menta Consilii Mundialis Ecclesiarum (World Council of Churches): « Declaration
or Religious Liberty » (Assembly Amsterdam, 1948), « Statement on Religious
Liberty » (Assembly New Delhi, 1961).

" Cf. S Tuomas, Swmma theologica, 1-11, q. 91, a. 1; q. 93, a. 1.

3 Cf. ibid., q. 93, a. 2.

8 Quoad historiam huius quaestionis cf. J. LECLER, S, 1., Histoire de la folé-
rance religieuse au siécle de la Réforme, Paris, Aubier, Edition Montaigne, 1955,
tom. II, fere passim.

7 Sf. § TuomAs, Summa theologica, 1-11, q. 91, a. 4 ¢: « De his potest homo
legem ferre de quibus potest iudicare. Iudicium autem hominis esse non potest de
interioribus actibus, qui latent, sed solum de exterioribus actibus, qui apparent »;
cf. II-1, q. 104, a. 5¢: « In his quae pertinent ad interiorem motum voluntatis,
homo non tenetur homini oboedire sed solum Deo ». Cf. Toanwes XXITI, Litt.
Encyel. Pacem in terris, 11 aprilis 1963: A.A.S., 55 (1963), p. 270: « Sed quo-
niam omnes homines in naturali dignitate sunt inter se pares, tum nemo valet
alium ad aliquid intimis animi sensibus efficiendum cogere; quod quidem unus
Deus potest, utpote qui unus arcana pectoris consilia scrutetur ac iudicet ».
Cf. Paurus VI, Nuntius Radiophbonicus, 22 decembris 1964: A.AS., 57 (1963),
p. 181.

8 Descriptio hic allata boni communis invenitur in: JIoannes XXITI, Litt.
Encycl. Mater et Magistra: AAS., (1961), p. 417, Pacem in terris: A.AS,
(1963), p. 273.

Verba quae sequuntur (« maxime ... officiis ») desumuntur etiam ex Litt, Encycl.
Pacem in ferris, infra in eadem p. 273.

® Cf. Ioannes XXIII, Litt. Encycl. Pacem in ferris, 11 aprilis 1963: A.A.S.,
55 (1963), pp. 273-274: « Verum cum nostra hac aetate commune bonum maxime
in humanae personae servatis juribus et officiis consistere putetur, tum praecipue
in eo sint oportet curatorum rei publicae partes, ut hinc iura agnoscantur, colantur,
inter se componantur, defendantur, provehantur, illinc suis quisque officiis facilius
fungi possit. Etenim “inviolabilia iura tueri, hominum proptia, atque curate, ut
facilius quisque suis muneribus defungatur, hoc cuiusvis publicae potestatis officium
est praecipuum” ». Cf. Prus X1, Nuntius radiopbonicus, 1 iunii 1941: A.A.S,
33 (1941), p. 200.

® Cf. I.ro X111, Litt. Encycl. Imniortale Dei, 1 nov. 1885: A.A.5., 18 (1883),
p. 161: « Immortale Dei misetentis opus, quod est Ecclesia, quamquam per se et
natura sua salutem spectat animorum adipiscendamque in caclis felicitatis, tamen
in ipso etiam rerum mortalium genere tot ac tantas ultro parit utilitates, ut plures
maioresve non posset, si in primis et maxime esset ad tuendam huius vitae, quae
in terris agitur, prosperitatem institutum ». Quod quidem thema, e S. Augustino
derivatum, saepe saepius evolvere solebat Lo XTTT.

W Sic redditur aliis verbis nota regula iuris canonici, ex iure romano quoad
sensum deprompta: « Odia restringi et favores convenit ampliari ». CI. V. BArTOC-
CETTI, De regulis iuris canownici (Angelo Belardetti Editore, Roma 1955), p. 73.

2 LacTantius, Divinarum Institwtionww, lib. 19: ed. S. Brandt et G.

Laubmann, CSEL 19, p. 463; PL 6, 614 (cap. 20): « Non est opus vi et iniuria,
quia religio cogi non potest, verbis potius quam verberibus tes agenda est, ut
sit voluntas ».

Op. cit.: CSEL 19, p. 464; PL 614: «Itaque nemo a nobis retinetur in-
vitus — inutilis est enim Deo qui devotione ac fide caret — et tamen nemo disce-
dit ipsa veritate retinente ».

Op. cit.: CSEL 19, p. 465; PL 6, 616: «Nihil est enim tam voluntarium
quam religio, in qua si animus sacrificantis avetsus est, iam sublata, iam nulla est ».

S. AmBrostus, Episiola ad Valentiniansum Imp. Ep. 21: PL 16, 1047: « Dei
lex nos docuit quid sequamur, humanae leges hoc docere non possunt. Extorquere
solent timidis commutationem, fidem inspirare non possunt ».

S. AucusTinus, Contra litteras Petiliani, lib. 11, cap. 83: ed. M. Petschenig,
CSEL 52, p. 112; PL 43, 315; f. C. 23, q. 5, c. 33 {ed. Friedberg, col. 939):
« Augustinus respondit: Ad fidem quidem nullus est cogendus invitus; sed per
severitatem, immo et per misericordiam Dei tribulationum flagellis solet perfidia
castigari ». Eandem sententiam illustris Doctor exprimit in Ep. 23 (PL 33, 98), in
Ep. 34 (PL 33/132), et quoad sensum in Ep. 35 (PL 33/1353).

S. Grecorius Macnus, Epistola ad Virgilium et Theodorum Episcopos Mas-
siliae Galliarum, Registrum Epistolarum, I, 45: ed. P. Ewald et L. M. Hartmann,
MGH Ep. 1, p. 72; PL 77, 510-11 (Lib. I, ep. 47): « Dum enim quispiam ad
baptismatis fontem non praedicationis suavitate, sed necessitate pervenerit, ad
ptistinam superstitionem remeans inde deterius moritur, unde renatus esse vide-
batur ».

Epistola ad Iobannem Episcopum Constantinopolitanum, Registrum Episto-
latum, I11, 52: MGI Ep. 1, p. 210; PL 77, 649 (lib. 1II, ep. 53); cf. D. 45,
¢. 1 (ed. Friedberg, col. 160}: « Nova vero atque inaudita est ista praedicatio,
quae verberibus exigit fidem ».

Conc. ToreTr. IV, ¢. 537: Manst 10, 633; cf. D. 45, c. 5 (ed. Friedhetg,
col. 161-162): « De Iudaeis hoc praecepit sancta synodus, nemini deinceps ad
ctedendum vim inferre; cui enim vult Deus miseretur, et quem vult indurat. Non
enim tales inviti salvandi sunt, sed volentes; ut integra sit forma iustitiae: sicut
enim homo proprii arbitrii voluntate serpenti oboediens periit, sic vocante gratia
Dei, proptiae mentis conversione homo quisque credendo salvatur. Ergo non vi,
sed liberi arbitrii facultate, ut convertantur suadendi sunt, non potius impel-
lendi... ».

CrLemMens I, Litterae Decretales: X., V, 6, 9, ed. Friedberg, col. 774:
« ... Statuimus enim ut nullus Christianus invitos vel nolentes Iudacos ad bapti-
smum (per violentiam) venite compellat. Si quis autem ad Christianos causa fidei
confugerit, postquam voluntas eius fuerit patefacta, Christianus absque calumnia
efficiatur: quippe Christi fidem habere non creditur, qui ad Christianorum bapti-
smum non spontaneus, sed invitus cogitur petvenire... ».

InnvocenTiUs 111, Epistola ad Arelatensem Archiepiscopum, X., I11, 42, 3:
ed. Friedberg, col. 646: « .. Verum id est religioni Christianae contrarium, ut
semper invitus et penitus contradicens ad tecipiendam et servandam Christiani-
tatem aliquis compellatur... ».

B Ct. CLC., c. 1351; f. Prus XII, Alloc. ad Praclatos auditores caeterosque
officiales et administros Tribunalis $. Romanae Rotae, 6 oct. 1946: A.AS., 38
(1946), p. 394, ubi citatur a R. P. Pro Memoria Secretatiatus Status ad Legationem

Yugoslaviae ad Sanctam Sedem: « D’aprés les principes de la doctrine catholique,
la conversion doit étre le tésultat, non pas de contraintes extéricures mais de
I'adhésion de I'dme aux vérités enseignées par 'Eglise catholique. Clest pour cela
que I'Eglise catholique n’admet pas dans son sein les adultes, qui demandent 3 y
entrer ou i y faire retour, qu'a la condition qu'ils soient pleinement conscients
de la portée et des conséquences de ['acte qu'ils veulent accomplir ». ToEm, Litt.
Encycl. Mystici Corporis, 29 iunii 1943: A.AS, (1943), p. 243; « At si cupimus
non intetmissam eiusmodi totius mystici Corporis comprecationem admoveri Deo,
ut aberrantes omnes in unum lesu Christi ovile quam primum ingrediantur, pro-
fitemur tamen omnino necessarium esse id sponte libenterque fieri, cum nemo
credat nisi volens. Quamobrem si qui, non ctedentes, eo reapse compelluntur ut
Feclesiae aedificium intrent, ut ad altare accedant, sacramentaque suscipiant, il
procul dubio veri Christifideles non fiunt; fides enim, sine gua “impossibile est
placete Dea” (Heébr. 11, 6) liberrimum esse debet “obsequium intellectus et vo-
luntatis” (Conc. VAT., Const. de fide catholica, cap. 3). Si igitur aliquande con-
tingat, ut contra constantem Apostolicae huius Sedis doctrinam ad amplexandam
catholicam fidem aliquis adigatur invitus, id Nos facere non possumus quin, pro
officii nostri conscientia, reprobamus ».

¥ Cf. Eph. 1. 5.

5 Cf. Io. 6, 44.

% Cf. Io. 13, 13.

T CE Mt 11, 29.

8 Cf, Me 11, 28-30; Io. 6, 68.

B Mp 9, 28-29; Mc. 9, 23-24: 6, 5-6.

Cf. Pavurus VI, Litt. Encycl. Ecclesiam suam, 6 aug. 1964: A.A.S., 56 (1964),
pp. 642-43: « Adeo afuit ut quisquam vi cogeretur venire ad colloquium salutis,
ut is magis amoris impulsione invitaretur. Qua invitatione, quamquam grave onus
eius animo impositum est, ad quem pertinuit (cf. Me. 11, 21}, relicla tamen est ipsi
potestas aut veniendi al colloquium, aut illud fugiendi; quin immo Christus, sive
miraculotum numerum (I5., 12, 38s.), sive corumdem vim probativam cum ad
condiciones tum ad voluntatem audientium aptavit (I5., 13, 13s.); eo nimitum
consilio, ut iidem iuvarentur ad libere assentiendum divinae revelationi, neque
exinde suae assensionis praemio carerent ».

B Cf. Mr. 11, 20-24; Rom. 12, 19-20; 2 Thess. 1, 8.

A Cf. Mz 13, 30 et 40-41.

2 Cf. Mt 4, 8-10; Io. 6, 15.

3 Ct. Is. 42, 1-4.

# Cf. Io. 18, 37. ,

B Mt 26, 51-53; Io. 18, 36.

% Cf. Io. 12, 32.

7 CE 1 Cor. 2, 3-5; 1 Thess. 2, 3-3.

® Cf. Rom. 14, 1-23; 1 Cor. 8, 9-13; 10, 23-33.

® Cf. Epb. 6, 20.

® Cf. Rom. 1, 16.

*Cf 2 Cor. 10, 4; 1 Thess. 5, 89,

2 Cf. Eph. 6, 11-17.

B Cf. 2 Cor. 10, 3-5.

¥ Cf 1P 2 1317,

B Cl Act. 4, 19:20.

% Cf. Lro XII1, Litierae Officio sanctissimo, 22 dec. 1887: A.5.5., 22 (1887),
p. 269: « In bonis autem Ecclesiae, quae Nos ubique semperque conservare debe-
mus, ab omnique iniuria defendere, illud certe praestantissimum est, tantam ipsam
perfrui agendi libertate, quantam salus hominum curanda requirat. Haec nimirum
est libertas divina, ab Unigenito Dei Filio auctore profecta, qui Ecclesiam san-
guine fuso excitavit; qui eam perpetuam in hominibus statuit; qui voluit ipsi ipse
praeesse. Atque adeo propria est Ecclesiae, perfecti divinique operis, ut qui contra
eam faciunt libertatem, iidem contra Deum et contra officium ». Ut olim Greso-
R1Uus VII sic temporibus modernis exstabat Lro XII1 propugnator libertatis Ec-
clesiae. Cf. Litterae Ex litteris, 7 aprilis 1887:A.5.5., 19 (1886), p. 465: <« Nos
quidem vel ab initio nostri pontificatus multo et serio cogitare de vobis instituimus,
atque, ut ratio Nostri ferebat officii, consilium cepimus omnia conari, si cua ratione
liceat, pacatam tranquillitatern cum libertate legitima catholico nomini restituere ».
In sexaginta fere documentis, quae relationes inter rem sacram remque civilem
tractant, octoginta vices occurrit formula verborum, « libertas Ecclesiae », vel for-
mula aequipollens. Tpsi enim Leoni XITI, sicut toti traditioni catholicae, libertas
Ecclesiae principium est fundamentale in iis, quae spectant ad relationem inter
Ecclesiam et instituta omnia ordinis civilis.

¥ Cf. Me. 16, 15; M. 28, 18-20.

Cl. Prus XII, Litt. Encycl. Summi Pontificatus, 20 oct. 1939: A.AS., 31
(1939), pp. 445-46: « Quamobrem Nos, ut eius in terris vices gerimus, qui 2 sacro
vate “Princeps pacis” appellatur (Is. 9, 6), civitatum rectotes eosgue omnes, €
guotum opeta quovis modo publica res pendet, compellamus vehementerque obte-
stamur ut Ecclesia plena semper libertate {ruatur debita, qua suam possit educa-
tionis operam exsequi, ac veritatem impertire mentibus, animi inculcare iustitiam,
eosque divina Iesu Christi refovere caritate ».

¥ Cf. Prus XI, Littetae Firmissimam constantiam, 28 martii 1937: A.AS., 29
(1937), p. 196: « Proposita eiusmodi aestimandarum retrum mensura, conceden-
dum sane est, ad christianam vitam explicandam externa quoque praesidia, quae
sensibus percipiuntur, esse necessaria, pariterque Ecclesiae tamquam hominum
societati opus omnino esse, ad vitae usuram atque incrementum, iusta agendi liber-
tate, ipsosque fideles iure gaudere in societate civili vivendi ad rationis conscientiae-
que praescripta ».

¥ Cf. Prus X11, Allocutio Ci riesce, 6 dec. 1953: A.A.S., 45 (1953), p. 802,
ubi fines clare definiuntur, quos Ecclesia prae oculis habet in ineundis Concor-
datis: « I Concordati debbono quindi assicurare alla Chiesa una stabile condi-
zione di diritto e di fatto nello Stato, con cui sono conclusi, e garantire ad essa la
piena indipendenza nell’adempimente della sua divina missione ». Exinde insuper
constat, nihil esse in doctrina de libertate religiosa, quod cum praxi hodierna
Concordatorum quovis mode pugnat.

9 Cf. Prus XII, Nuntius radiophonicus: A.A.S., 44 (1952), pp. 270-78, de
conscientia christiana efformanda.

4 Cf. Act. 4, 29.

2 Cf. Toannes XXIII, Litt. Encycl. Pacem in terris, 11 aprilis 1963: A.AS.,
pp. 299-300: « Omnino errores ab iis qui opinione labuntur semper distinguere
aequum est quamvis de hominibus agatur, qui aut errote veritatis aut impari
rerum cognitione capti sint, vel ad sacra ad optimam vitae actionem attinentium,

[17]

[18]

Nam homo ad errorem lapsus iam non humanitate instructus esse desinit, neque
suam umquam personae dignitatem amittit cuius ratio est semper habenda. Prae-
terea in hominis natura numguam facultas petit et refragandi etroribus et viam
ad veritatem quaerendi. Neque umquam hac in re providentissimi Dei auxilia
hominem deficiunt. Ex quo fieri potest, ut, si quis hodie vel perspicuitate egeat,
vel in falsas discesserit sententias, possit postmodum, Dei collustratus lumine, veri-

tatem amplecti »,

B Granwng A., Le Costituzioni degli Stati del Vicino Oriente, Roma 1931. -
PeasLEE AMos. S., Constitutions of Nations, New Jersey (USA) 1950. - MIRKINE-
GurTrzevrrcH B., Le Costituzioni Europee, Milano 1954, - Zamora A., Digesto
Costitutional Americano, Buenos Aires 1958, - Laveorr D. G, et Priser G., Les
Constitutions Africaines, Paris 1963, - Stramacct M., Le Costituzioni degli Stati
Africani, Milano 1963, - Pavan P., Libertd Religiosa e Pubblici Poteri, Milano 1965.

“4 Cf. Toannes XXIII, Litt. Encycl. Pacem in terris, 11 aprilis 1963: A.AS,
55 (1963), pp. 295-296, ubi, quibusdam defectibus non obstantibus, commendatur
Professio Universalis Turium Humanorum, die 10 dec. 1948 a Foederatarum Natio-
num Coetu Generali rata habita: « Nihilominus Professionem eandemm habendam
esse censemus quemdam quasi gradum atque aditum ad iuridicialem politicamque
ordinationem constituendam omnium populorum, qui in mundo sunt. Siguidemn ea
universis prorsus hominibus solemniter agnoscitur humanae dignitas personae, atque
iura cuivis homini asseruntur veritatem libere quaercendi, honestatis sequendi nos-
mas, iustitiae officia usurpandi, vitam exigendi homine dignam, alia deinceps cum
hisce coniuncta »,

2 — Exc.mus P, D. AEMILIUS IOSEPH DE SMEDT
Episcopus Brugensis

ReraTIO
De Mobis A PATRIBUS PROPOSITIS

Venerabiles Patres,

Declaratio de libertate religiosa problemata tangit multa et gravia,
quibus non solum historia Ecclesiae sed etiam eius praesens vita repletur.
Documentum nostrum gravidum est magnae spei. Multum enim conferre
potest ut inter societatem humanam et Ecclesiam Christi vigere incipiant
relationes melius ordinatae, profundior concordiae voluntas, aperta et
fructuosa collaboratio. Mirum inde non est vos omnes, prae vestra pasto-
rali sollicitudine, singulas huius declarationis partes attentissime consi-
derasse et in multis emendare voluisse.

Post acceptationem textus, vestris suffragiis probatam, Commissio
nostra singulos modos propositos cum profunda reflexione et cum vero
amore consideravit. Suffragia lata et modi introducti haec praeprimis
ostendunt:

a) Aliqui Patres affirmant Declarationem non sufficienter ostendere
quomodo nostra doctrina non opponatur documentis ecclesiasticis usque
ad Summum Pontificem Leonem XIII. Ut in ultima relatione iam dixi-
mus, in futuris studiis theologicis et historicis haec materia in plena luce
ponenda erit. Quoad substantiam problematis haec dicenda sunt: dum
documenta pontificia usque ad Leonem XIII magis insistebant in officia
moralia potestatis publicae erga veram religionem, ultimi Summi Ponti-
fices, hanc doctrinam retinentes, ipsam complent illustrando aliud offi-
cium potestatis publicae, nempe officium observandi in re religiosa exi-
gentias dignitatis personae humanae tamquam elementum necessarium
boni communis.

Textus hodie vobis praesentatus ' officia potestatis publicae erga veram
religionem clarius recolit (videre N. 1 et N. 3); ex quo patet hanc doctri-
nae partem non practermitti. Obiectum tamen proprium nostrae Declara-
tionis est enucleatio secundae partis doctrinae recentiorum Summorum
Pontificumn, agentis nempe de iuribus et officiis quae ex consideratione di-
gnitatis personae humanae proveniunt. Ut hic duplex adspectus nitide
appareat, in N. 1, pag. 5, linea 29, vocem « ¢raditionalem (docttinam ca-
tholicam) », et in pag. 6, linea 3 vocem « recentiorum (Summorum Pon-
tificum) » adiunximus.

b) Patres nunc admittunt in hodiernis vitae populorum circum-
stantiis necessariam esse declarationem Ecclesiae Catholicae circa pro-
blema quod technice nuncupatur ...} « De libertate religiosa ».

¢) Consensu unanimi accipitut explicatio® docttinae facta a
S. P, Pio XII: bono communi exigitur * ut in hodierna societate libertas
religiosa ubique agnoscatur et iuridice stabiliatur,

I

1. Unanimitas autem nondum datur circa ulteriorem explicitationem
doctrinae, quae in ultimis pontificiis documentis ° apparet et quae in sche-
mate nostro exponitur ac stabilitur. Documentum nostrum affirmat libet-
tatem religiosam esse verum jus personae, in eius dignitate humana fun-
datum et in societate civili tamquam ius civile agnoscendum.

Sunt Patres qui vellent ubique in textu delere affirmationem iuris
personae ad libertatem religiosam quia admittunt tantummodo ius po-
sitivum civile in ordinanda hodierna societate stabiliendum. Vehementer
dolemus nos his Patribus in expensione Modorum satisfacere non po-
tuisse. Faveant hi Patres observare sequentia:

[20]

[21]

a) Haec affirmatio iuris civilis tantummodeo positivi mutaret sub-
stantiam textus, iam a multo plus quam duabus tertiis Patrum partibus
probati, et sensum totius nostri documenti non servaret.

b) Pro libertate ipsius Ecclesiae Catholicae eiusque munere di-
vino adimplendo haec affirmatio iuris unice positivi summe periculosa
esset. lus positivum civile a legislatore civili conditur. Si libertas Eccle-
siae dependere dicitur a voluntate legislatoris, quid fiet in societatibus
civilibus ubi legislator est Ecclesiae hostilis vel ubi non fit distinctio inter
religionem (non-christianam) et statum? Nonne sic de facto libertas et
sacra independentia Ecclesiae Christi committitur voluntati brachii sae-
cularis? In declaratione conciliari ad bonum totius Ecclesiae est atten-
dendum.

¢) Si haec dicimus, exinde tamen non est concludendum quod
haec Synodus libertatem religiosam propter solam Ecclesiae Catholicae
utilitatem admittit. In nostra declaratione explicite affirmatur immuni-
tatem ab externa coercitione exigi ipsa rei veritate i. e. ipsa hominis
natura. Fundatur enim in dignitate humanae personae a Deo ad suam
imaginem dotatae libero arbitrio et personali responsabilitate.

2. Quidam Patres modos proposuerunt circa partem secundam sche-
matis, quorum nonnulli petunt ut expositio scripturistica non retineatur.
Huic desiderio satisfacere non pofuimus ° cum textus substantialiter iam
approbatus sit. Insuper, quamvis S. Scriptura de doctrina circa libertatem
religiosam quae in schemate nosiro exponitur directe non loguatur, prin-
cipia tamen, ex quibus decursu saeculorum haec doctrina evoluta est, ex
ipsa revelatione elucescunt. Nemo negabit revelationem christianam
principio libertatis religiosae fundamentum remotum et fermentum prae-
buisse., Expositio scripturistica etiazz’ magni momenti est pro dialogo
de hac re cum fratribus seiunctis,| quibus nobiscum S. Scriptura fons
fidei christianae existit.

His de causis tantum aliquos modos positivos admittere potuimus
qui textum in quibusdam locis accuratiotem reddunt.

11

Alii Patres suis modis praecavere volunt pericula quae oriri possunt
ex inexacte interpretata doctrina huius documenti. Hi modi ad capita
sequentia reduci possunt.

1. Aliqui Patres timent ne commate de officiis erga veram religio-
nem (pag. 3, lin. 14, ad pag. 6, lin. 4) schema reddatur minus intelligibile
vel acceptabile pro christianis non-catholicis vel pro non-christianis. In re
autem tanti momenti pro pasiorali Ecclesiae officio, Vaticana Synodus

clare et sincere ostendere debet quomodo christifidelibus officia moralia
erga veram religionem implenda maneant quando libertas religiosa agno-
scitur, Hac de causa praedictum comma integre setvatum est; scopo
autem intento magis conforme redditur admittendo aliquos modos pro-
positos, inter quos duo sequentes maioris momenti sunt:

a) Pag. 5, lin. 21 ad 23 scribatur: « Homines vero cuncti tenen-
tur veritatem praesertim in iis quae Deum Eiusque Ecclesiam respiciunt,
quaetere eamque cognitam amplecti ac servare »;

b) Pag. 5,lin. 29, ad pag. 6, lin. 2 legatur: « ... integram relinquit
traditionalem doctrinam catholicam de morali hominum ..’ officio erga
veram religionem et unicam Christi Ecclesiam » ..."

2. Aliqui Patres timent ne quaedam expressiones intelligantur ac si
agnosceretur fus ad falsum spargendum, vel saltem indifferentismus re-
ligiosus. Quamquam rei sufficienter in textu recognito provisum ess,"
Commissio nonnullos modos accipiendos proponit, v. g. in pag. 6,
linn, 38-39: «recta et vera conscientiae iudicia prudenter efformet »;
in pag. 8, linn. 4-5: « Talis modus agendi ut abusus iutis proprii et laesio
iuris aliorum considerari debet »; in pag. 8, lin. 7: «non prohibeantur
libere ostendere »; in pag. 8, lin. 17: « iuxta suam propriam religiosam
persuasionem ».

3. Sat multi Patres modos proponunt ne textus videatur affirmare
potestates publicas posse laicismo indulgere ac si non deberent curare
bonum publicum cuius pars est exercitium religionis ex parte civium.

Vobis ...2 proponimus ut admittantur sequentes modi qui sunt ..."
magni momenti pro exacta intellectione doctrinae:

4) in pag. 7, lin. 22 ad 25: « Potestas igitur civilis, cuius finis
proprius est bonum commune temporale curare, religiosam quidem ci-
vium vitam agnoscere eique favere debet, sed limites suos excedere
dicenda est si actus religiosos dirigere vel impedire pracsumat ».

b) Inpag. 8,lin. 25 ad 32 ..": « Cum societatis commune bonum,
quod est summa earum vitae socialis condicionum, quibus homines suam
ipsorum petfectionem possunt plenius atque expeditius consequi, maxime
in humanae personae servatis iuribus et officiis consistat, cura iuris ad
libertatem religiosam tum ad cives, tum ad coetus sociales, tum ad pote-
states civiles, tum ad Ecclesiam aliasque communitates religiosas spectat,
modo unicuique proprio, pto eorum erga bonum commune officio ».

¢) In pag. 9, lin. 4: « ... quae ipsa ad commune societatis bonum
pertinet, ... ».

d)} In pag. 9, linn. 30-31: « Haec omnia partem boni communis
fundamentalem constituunt et sub ratione ordinis publici veniunt ».°

[22]

4, Aliqui Patres rogant vel ut expungatur vel ut prudentius descri-
batur ordo publicus ubi adhibetur tamquam norma limitans (n. 7). Inter
illos quidam proponunt limitationes ex bono communi. In hac difficillima
quaestione Commissio maxime conscia fuit suae responsabilitatis ... et
omne verbum periculosum vitare conata est. Sequentia considerentur:

a) Bonum commune quidem sumitur in sua amplitudine ut norma,
quando agitur de cura sive de promotione iuris ad libertatem in re reli-
giosa, Quando vero agitur de limitatione, sumitur in sua parte funda-
mentali.

b) Haec pars ..."" boni communis in hodierno iure civili et in plu-
ribus publicis Constitutionibus hodie nominatur « ordo publicus ». Ut
nostrum documentum intelligi possit a mundo moderno, debet uti ter-
mino technico prout hodie in societate adhibetur. Ad quid inservitet rem
de qua agitur nominare « bonum commune », si hic terminus in hodierno
iure civili in hoc sensu non adhibetur? Oriretur confusio maxima.

¢) Synodus nostra multum conferre potest ad hanc delicatam
quaestionem clarificandam, si accurate ..." indicat quid debeat esse con-
tentum huius notionis « ordo publicus » ut legitime adhiberi possit tam-
quam norma limitans libertatis religiosae. Documentum nostrum hoc
praestat ..."” (pag. 9, lin. 25 ad 31) dicendo ordinem publicum violari
tribus modis: vel laesione iurium aliorum ecrumque pacificae composi-
tionis, vel laesione pacis publicae, vel laesione publicae moralitatis.

Nunc autem Commissio nostra ad satisfaciendum desideriis Patrum
sequentia fecit in emendatione textus:

a) In dirimenda hac quaestione conservavit substantiam textus
iam approbati.

b) In ipsa expositione principii limitationis contentum ordinis
publici conservavit, sed verba « ordo publicus » ...” non adhibuit., Hoc
modo in textu nulla invenitur sententia qua potestates publicae « verbo-
tenus » abuti possunt.

¢) Hac expositione facta, adiungimus: « Haec omnia partem boni
communjs fundamentalem constituunt et sub ratione ordinis publici
veniunt » (pag. 9, linn. 30-31).

Alii modi propositi in textum introducti sunt ut legenti patet. Sed
praeterea dicere liceat multos alios modos, etsi quoad verba non acceptos,
quoad sensum tamen adiuvasse ut integer textus in sua totalitate magis
harmonice et lucide currat multisque difficultatibus obviam veniat.

L

Venerabiles Patres, his omnibus peractis, Secretariatus noster sperat
amplissimo consensu a vobis accipi posse hanc nostram de libertate reli-
giosa Declarationem, quae in mundo moderno multum conferre potest
ad profectum verae libertatis et ad bonum ipsius Iesu Christi Ecclesiae.
Utinam nostra concordia, Deo adiuvante, hoc attingere valeamus.

In oratione: ' propositus. 2 nune. ¥ explicitatio (non explica-

tio: est error). * qui dicit bono communi exigi. ¥ nunc in ultimis
pontificiis documentis Ioannis XXIII et Pauli VI. ¢ possumus. 7 ce-
teroquin. ¥ nostris christianis non-catholicis.  ac societatum,
¥ {duo vetba in typographia remanserunt, nempe « de morali hominum ac socie-
tatum », quod debet adiungi: « de morali hominum ac societatum officio erga ve-

ram religionem ac unicam Christi Ecclesiam »). 1 erat. 2 igitur
et hac de causa. B revera. ¥ scribitur definitio beni communis
ex « Mater et Magistra » et « Pacem in terris ». B Patres venerabiles, hac

elucidatione circa borum commune multa in textu fiunt clariora et nonnulli modi
propositi revera non retinendi redduntur. Liceat mihi onum exemplum dare. In
n. 12 tangitur quaestio de modis agendi spiritui evangelico contrariis qui interdum
in historia Populi Dei esstiterunt. Nunc aliqui Patres addere volunt in his defecti-
bus diiudicandis rationem habendam esse de facto quod etiam in ipsa humana so-
cietate modi cogitandi et vivendi in diversis saeculis diversi sunt. Haec affirmatio
vera est, sed est iam aequivalenter expressa quando asserimus normam curae reli-
giosae esse bonum commune. Bohum commune, ut omnes sciunt, est quid relati-
vum, cum evolutione culturali populorum connexum et secundum hunc progres-
sum diiudicandum. 16 __ praesertim erga venerabiles Patres qui in periculo
versantur — suae responsabilitatis. Y fundamentalis. B mempe.
¥ et hoe facit. 2 hoc loco.

3 — EXPENSIO MODORUM

Pars 1

Exitus suffragationum die 26 octobris 1965 factarum de numeris 1-8

Prima suffragatio, de numero 1

Praesentes votantes . . . . . . . . . 2232
Placet . . . . . . . . . . . . . 2031
Nonplacet . . . . . . . . . . . . 193

Votanulla . . . . . . . . . . . . 8

[24]

[25] Secunda suffragatio, de numeris 2-3

Praesentes votantes . . . . . . . . . 2234
Placet . . . e e e e e .. ..o2.000
Non plagcet . . . . . . . . . . . . 228
Votanulla . . . . . . . . . . . . 6

Tertia suffragatio, de numeris 4-5

Praesentes votantes . . . ., . . . . . 2.236
Placet . . . . . . . . . . . . . 2026
Nonplacet . . . . . . . . . . . . 206
Votanulla . . . . . . . . . . . . 4

Quarta suffragatio, de numeris 6-8

Praesentes votantes , . . . . . . . . 2223
Placet . . . . . . . . . . . . . 2034
Nonplacet . . . . . . . . . . . . 186
Votanulla . . . . . . . . . . . . 3

Suffragatio guinta, de numeris 1-5 simul sumptis

Praesentes votantes . . ., . ., . . . . 2.161
Placet . . . . . . . . . . . . . 1539
Nonplacet . . . . . . . . . . . . 65
Placet iuxta modum . . . . . . . . . 534
Votanulla . . . . . . . . . . . . 14

Suffragatio sexta, de numeris 6-8 simul sumptis

Praesentes votantes . . . . . . . . . 2161
Placet . . . . . . . . . . . . . 1715
Nonplacet . . . . . . . . . . . . 68
Placet iuxta modum . . . . . . . . . 373
Votanulla . . . . . . . . . . . . 5

[26] Prooemium ergo et integra Pars I cum omnibus suis partibus a Con-

gregatione generali approbata sunt.

Omnes Modi a Patribus propositi in officio Secretariatus ad Chri-
stianorum unitatem fovendam ordinati, a Subcommissione diligenter exa-
minati et in sessione plenatia Secretariatus Patrum iudicio submissi sunt.
Post sessiones finales Secretariatus ad Christianorum unitatem foven-

dam, diebus 8 et 9 novembris 1965 habitas, in quibus Expensio Mo- [26]
dorum absoluta et a Patribus Secretariatus approbata fuit, eidem Secre-
tariatui a Secretariatu Generali plures adhuc Modi transmissi sunt.
Quos in hac Expensione scripta Modorum recenseri non potuisse patet.
Secretariatus sequentes responsiones dandas esse censuit.*

1 —
R. —

2

3 —

MODI GENERALES CIRCA TOTUM SCHEMA

Redeatur ad textum « reemendatum ».

Hoc fieti nequit quia textus recognitus plus quam duabus tertiis
partibus suffragiorum approbatus est.

Textus conformetur postulatis Em. Cardinalium Ruffini, Siri,
Florit, Ottaviani (17 sept. 1965): « Exponendum ius particulare
Ecclesiae diffundendi veritatem quam ipsa sola possidet »; « ve-
rum et falsum non possunt habere idem tus diffusionis ». Idem
Pater affirmat: « Oportet vim dare obligationi omnium hominum
quaerendi veritatem », « non est libertas contra veritatem obiec-
tivam », «admittenda est plena potestas magisterii et gubernii
ecclesiastici eiusque facultas applicandi poenas spirituales suis
subditis ». '

Omnia haec, quatenus scopum Declarationis spectant, sufficien-
tet proponuntur in textu. Cf. n. 1, 10, 13 et 14. Praeterea obser-
vetur textum approbatum affirmare ius cuius obiectum est im-
munitas a coercitione et non contentum alicuius religionis. Huius-
modi immunitas ab ipsa dignitate personae exigitur. Nullibi affit-
matur ne¢ affirmare licet (quod evidens est) dari ius ad errorem
diffundendum. Si autem personae errorem diffundunt, hoc non
est exercitium iuris, sed abusus eius. Hic abusus impediri potest
et debet si ordo publicus graviter laeditur, prout in textu pluries
affirmatur et sub n. 7 explicatur. Si haec fundamentalia elementa
prae oculis habentur, multi modi propositi inacceptabiles appa-
rent. Quod si ius ita intellectum negatur, tunc modus est contra
substantiam textus a Patribus approbati ideoque admitti nequit.
Deleatur quidquid affirmatur de fundanda libertate, in sensu
schematis intellecta, in dignitate personae humanae (2 Patres).

R. — Cf, resp. ad Modum praecedentem.

* In hac Expensione Modorum paginae et lineaz referuntur ad « textum reco-
gnitum », id est ad columnam dexteram priotis fasciculi, pro suflragatione prae-

parati,

[27]

[27] 4 — Doctrina Declarationis eatenus vera est quatenus aliae religiones,
praeter catholicam, ad religionem naturalem referuntur (2 Patres).

R. — Cf. resp. ad Mod. Gen. 2.

5 — Schema favet saecularisationi vitae, quia obliviscitur gubernium
ut tale, nationem et societatem civilem, cultum et obsequium Deo
praestare debere.

[28] R. — Considerentur ea quae in ultima paragrapho n. 3 nunc leguntur
et ea quae in n, 6 de cura libertatis religiosae habentur.

6 — Terminus «ius» adhibeatur solummodo in unico sensu vero et

proprio, sc. ut «ius ad libertatem », libertas autem ad bonum
ef verum tantum.

R. — Cf. resp. ad Mod. Gen. 2.

7 — Notio libertatis in toto textu restringatur ad « libertatem socia-
lem et civilem in re religiosa », sicut legitur in subtitulo.
R. — Textus videtur clarus. Cf. resp. ad Modum pro titulo, 2, a.
TITULUS
1 — Diversae formulae proponuntur:

a) «Schema Declarationis de Libertate Religiosa seu de iure
civili ad libertatem in re religiosa» (209 Patres).

b) «De iure civili ad libertatem religiosam » (3 Patres).

¢) «De libertate civili in re religiosa» (2 Patres).

d) «De libertate religiosa in vita civili» (1 Pater),

e) « De libertate religiosa sociali et civili » (2 Patres).

f) «...ad libertatem civilem in re religiosa » (2 Patres).

g) «De iure personae et communitatum ad liberum in socie-
tate exercitium religionis » (3 Patres). .

R. — ad 4) Non plene concordat cum substantia textus. Libertas reli-
giosa est quidem vel potest esse ius civile positivum, sed prout
est agnitio iuris personae. Praeterea si affirmaretur esse tantum
ius civile mere positivum, hoc verteretur in damnum Ecclesiae.

b) Ratio pastoralis exigit ut S. Synodus utatur expressis ver-
bis « De libertate religiosa » eaque explanet, quia sunt verba ho-
die usitata.

¢) Cf. resp. ad a); subtitulus etiam respiciendus est.

d) Cf. resp. ad a).

e) Necessaria est mentio iuris, secundum ea quae dicuntur ad
Mod. Gen. 2; quae mentio pertinet ad substantiam Declarationis.

f) Immunitas a coercitione observanda est non tantum a po- [28]
testate civili, sed etiam ab individuis et coetibus socialibus.
g) Cf. resp. ad b).

Omnibus itaque perpensis, servetur titulus « textus recogniti ».

2 —- Redeatur ad subtitulum textus reemendati, sc. « De fure perso-
nae et communitatum ad libertatem in re religiosa ».
R. — Ex rationibus pastoralibus subtitulus textus reemendati amplifi- {29]
 catus est.

AD NUMERUM 1

1 — Pag. 3, linn. 1-15, proponitur nova redactio (2 Patres).

R. — Cum textus iam approbatus sit, magnae immutationes admitti
nequeunt, quantummodo considerationis dignae.

2 — DPag. 3, linn. 1.7, redeatur ad textum reemendatum.

R. — Consulto textus introducit doctrinam expositione factorum ho-
diernorum, quin statim de iisdem iudicium proferatur.

3. — Pag. 3, linn. 1-7, proponitur nova redactio.

R. — Cf. resp. ad 1.

4 — Pag. 3, linn. 1-7, proponitur ut sermo fiat iam ab initio de servi-
tute quae existit in nationibus marxisticis.

R. — Opportunius providetur in n. 15.

5 — Pag. 3, linn. 2-3, loco «conscii fiunt » dicatur «conscii fieri ni-

tuntut » et loco « atque numerus eorum crescit qui » dicatur « et
crescenter ».

R. — Mutationes non videntur textum meliorem reddere.

o
|

Pag. 3, linn. 3 et 7, loco « exigunt » dicatur « postulant » et loco
« exigentia » dicatur «postulatio ».

R. — Adhibetur «exigunt», «exigentia», quia a nonnullis Patribus
postulata.
7 — Pag. 3, linn. 5-7, loco « non coercitione commoti, sed officii con-

scientia ducti » dicatur « officii conscientia ducti et non coerci-
tione commoti ».

R. — Inversio debilitaret affitmationem.
8 — Pag. 3, linn. 5-10, proponitut novus textus (2 Patres).
R. — Admittitur inde a lin. 7 «...commoti. ltemque postulant iuri-

dicam limitationem potestatis publicae, ne fines honestae liber-
tatis et personae et associationum nimis circumscribantur. Quae

libertatis exigentia... ea, quae ad liberum in societate religionis
exercitium spectant ».
Sic textus melius cohaeret cum iis quae leguntur in n. 7.

Pag. 3, lin. 12, loco « quantum » dicatur « quousque » vel «in
quantum » vel « quo modo» (5 Patres).

R. — Non apparet ratio sufficiens mutandi verbum.

10 —

13 —

Pag. 3, linn. 14-15: 1 Pater dubium movet de usu verbi «inde-
sinenter » in lin. 15; alius rogat ut verba «in quibus... invenit »
deleantur; alius pro « traditionem » wvult ut adhibeatur « praxim »;
211 Patres proponunt ut in lin. 14s. scribatur: «...ex quibus
nova semper cum veteribus profert »; unus Pater, denique, vult
ut tollantur linn. 13-15, quia hoc schema contradicit pluribus
assertionibus magisterii.

Accipitur « ex quibus nova semper cum veteribus profert », et sic
magis manifestatur cohaerentia inter traditionem et progressum
doctrinalem, ut dicunt 211 Patres, et insuper aliac propositiones
saltem ex parte accipiuntur.

Ad assertam contradictionem inter doctrinam huius Declara-
tionis cum assertionibus magisterii quod attinet: non semel de
hac re sermo fuit in relationibus; 9/10 partes citciter Patrum
illas explicationes sufficientes iudicare videntur eo quod textum
approbarunt.

Pag. 3, lin. 16, ad pag. 4, lin. 2, redeatur ad textum reemendatum.
Alius Pater pro textu a pag. 3, lin. 16, ad pag. 4, lin. 18, propo-
nit omnino novam redactionem.

Admitti nequeunt iuxta normas expensionis. Delentur tamen
verba « et asseverat » utpote redundantia et modo loquendi Con-
ciliorum non correspondentia.

Pag. 3, lin. 17, loco «vias... notas... quas» scribatur « via...
notasz... quarm ».
Accipitur.

Pag. 3, linn. 19-24, loco « Hanc unicam... dicens Apostolis »
dicatur:

a) «Hoc unicum salutiferum Evangelium cui debetur fides
concreditum esse credimus catholicae et apostolicae Ecclesiae, ut
ad omnes homines diffundatur, dicente Domino: Euntes, etc, »,
(22 Patres).

b) Vel « Hanc unicam salutiferam Revelationem cui debetur
fides, concreditam esse credimus catholicae et apostolicae Eccle-

siae ut eam fideliter servet et ad omnes homines diffundat, di-
cente Domino: ...» (1 Pater).

¢) Vel « Hoc Evangelium salutis et beatitudinis Ecclesiae Ca-
tholicae traditum esse credimus, cui...» (1 Pater). Et sunt aliae
formulae huic similes.

d) Pro «unicam veram » (linn. 19-20) legatur « unicam rectam
vel legitimam » (1 Pater).

e) In lin, 20 pro «credimus» dicaturs» «declaramus» vel
« profitemur » vel « firmiter tenemus », vel « firmiter credimus »
(4 Patres).

/) Post «veram religionem» (lin. 20) addatur «plene» vel
«1in sua plenitudine » (2 Patres).

g) In lin. 21, post verbum «cui» addatur «uni».
ad a), £) et ¢): Periculum adest ne his redactionibus sensus
nimis restrictus tribuatur. Cf. infra ad f).

ad d) Textus approbatus fortior est, quia de veritate agit.
Cf. infra ad f).

ad e) Textus videtur sufficiens.

ad f) Non admittitur, quia textum nimis restringit et durio-
rem reddit,

ad g) Non videtur additio necessaria.

Pag. 3, linn. 23-27, citatio M¢. 29, 19-20 deleatur et tantum
referentia retineatur (1 Pater). Alii 2 Patres volunt, ut citetur
Mc. 16, 16. Alius, ut addatur « Qui crediderit etc. ».

Servetur citatio ut in textu, propter rationes pastorales. Mc.
16, 16 citatur in n, 11,

Pag. 3,lin. 27, ad pag. 4, lin. 2, Patres sat multi quaestionem mo-
vent de hac phrasi. Duo Patres postulant, ut tota haec pbrasis

expungatur; alii 23 formulam omnino novam proponunt; alius

proponit textum e Const. « Lumen Gentium » desumptum, alius
pro lin. 29 rogat, ut scribatur «in fis quae Deum tespiciunt »;
alius rogat, ut in lin. 28, post «cuncti» addatur « graviter »;
3 volunt, ut expungantur verba «prout eam agnoscere potue-
runt », alius vero, ut legatur « prout eam credendam agnoscere
potuerunt »; est qui in lin. 30 post «sacro» vult ut addatur
«proinde ». Denique, 16 Patres proponunt, ut scribatur post
cit. Me. 18, 19-20: « Homines vero cuncti tenentur veritatem,
praesertim in iis quae cultum Dei respiciunt, quaerere, eamque
cognitam amplecti ac servare », reliquis omissis.

[31]

. — Ultima formula accipitur, quia est brevior, vitat repetitiones et

omnem substantiam retinet, si confertur cum iis quae nunc le-
guntur in pag. 4, linn. 10-13. Sic ergo nunc scribitur: « Homines
vero cunctl tenentur veritatem, praesertim in iis quae Dewrm
Eiusque Ecclesiam respiciunt, quaerere eamque cognitam am-
plecti ac servare ».

Pag. 4, lin. 7, addantur quaedam circa officium societatis qua
talis, Deum colendi.

Non videtur necessarium; cf. novam redactionem ultimae para-
graphi n. 3.

Pag. 4, lin. 7, dicatur quod qui fidem catholicam impugnaant,
iidem contra Dei voluntatem agunt (5 Patres).

Non videtur necessarium; cf. n. 13, pag. 15, lin. 27 s.

Pag. 4, lin. 2, post « profitendique » citetur Vat. I (Denz. 3014)
ut integra servetur doctrina illius Concilii (244 Patres).

Nemo dubitat de assertione Vat. I, et res aliis verbis, huic con-
textui magis accomodatis, satis exprimitur.

Pag. 4, linn. 3-7, expungantur verba «mnec aliter... illabitur »
(13 Patres); aliquid de gratia dicatur (3 Patres); referentia ad
magisterium inseratur (4 Patres). Inducatur distinctio inter fide-
les et fide carentes (2 Patres). Loco « Veritatem » (« Veritatis »)
scribatur « veritatem » (« veritatis »).

Textus non dicit « vi solius veritatis », gratia ergo non excludi-
tur; neque agitur tantum de veritate revelata. Ideo, ut sensus
generalis clarius percipiatur, nunc scribitur « veritatem », « ve-
ritatis ».

Pag. 4, linn. 5-18, omnia deleantur (1 Pater); proponitur nova
redactio Iuxta textum reemendatum (2 Patres).

Hae propositiones secundum regulas accipi nequeunt; mnam
textus approbatus est.

Pag. 4, lin. 5, loco «Itaque» dicatur « Cum ergo» (1 Pater)
vel « Porro » (2 Patres).

Accipitur « Porro ».

Pag. 4, lin. 5, post «quum» addatut «genuina» (2 DPatres).
Sensus huius libertatis in ipsa phrasi suflicienter ostenditur ver-
bis «immunitatem a coercitione... ».

Pag. 4, linn. 5-6, loco «libertas religiosa» scribatur «libertas
civilis in re religiosa... » ne transitus fiat de libertate morali ad
libertatem civilem (229 Patres).

R. — Talis transitus non fic: textus semper manet in ordine libertatis

24
R.

25
R.

26

R.
27

R.
28

29

30

31

32

prout est ius, cuius obiectum est immunitas a coercitione, ut le-
gitur in linn. 7 et 8.

Pag. 4, linn, 6-7, tollantur verba « quam... et ».
Verba sunt necessaria ad determinandum sensum phraseos.

Pag. 4, linn. 7-8, deleantur verba « et de qua... intendit ».
Accipitur; verba enim non sunt necessaria et onerant phrasim.

Pag. 4, lin. 9, post « civili » addatur «et in singulorum hominum
relationibus ».
Non videtur necessaria additio.

Pag. 4, lin. 10, post « eam » addatur « cultui in spiritu et veritate
consentaneam esse et ideo... ».
Additio non videtur necessaria,

Pag. 4, linn. 11-13, loco « de unica... officio » dicatur « de morali
hominum ac societatumn officio erga veram religionem et unicam
Christi Ecclesiant ».

Accipitur quia clarius.

Pag. 4, lin. 13, addatur aliquid de societatum officio erga Eccle-
siam (5 Patres).

Sufficienter provisum est admissione Modi praecedentis.

Pag. 4, lin. 12, pro « hominum » scribatur « christifidelium », quia
hi tenentur speciali officio (cf. DEnz. 3014).

Non apparet ratio restringendi sensum textus,

Pag. 4, lin. 12, in nota referentia fiat ad expositionem hutus
doctrinae in Const. « Lumen Gentium », in Decreto de oecume-
nismo et in Declaratione de Ecclesiac habitudine ad religiones
non christianas.

Generatim non est mos huius Concilii, ut se referat ad seipsum.

Ceterum patet quae hic dicuntur omnino interpretanda esse se-

cundum illa documenta.

Pag. 4, linn. 13-18, loco « Insuper... intendit » dicatur « Hanc
revera libertatem, uti ius civile positivum a publica agnoscendum
auctoritate, Sacra Synodus, hisce praesertim adiunctis, valde
commendat atque sancit » (3 Patres). Alius Pater formulam alte-
ram proponit valde similem.

Modus admitti nequit, quia est contra substantiam textus iam
approbati; cf. resp. ad Mod. Gen. 2. Ceterum ea quae sunt
«iuris civilis positivi» non «agnoscuntur », sed «conduntur »
ab auctoritate.

[33]

[34]



[34]

[35]

732

38

ACTA CONC. VATICANI II — PERIODUS IV

— Pag. 4, linn. 13-14, omittantur verba «ut ius humanae petso-

nae proprium ».

Admittitur, ad vitandas repetitiones.

Pag. 4, lin. 15, pro « Summorum Pontificum » scribatur « catho-
licam » (1 Pater), vel «Ecclesiae» (1 Patet), vel « traditionis
catholicae » (1 Pater).

Insistendum est in conformitate doctrinae schematis cum do-
cumentis Summorum Pontificum.

Pag. 4, lin, 17, post «societatis » addatur «ad normam iuris
naturalis sancita ».

Providetur in n. 7.

Pag. 4, lin. 17, post «societatis» addatur «in re religiosa».
Accipitur hac mutatione in lin. 13: «Insuper, de bac libertate
religiosa agens, Sacra Synodus... ».

Pag. 4, lin. 17, loco «evolvere » dicatur « exponere » vel «elu-
cidare » (2 Patres).

Consulto retinetur verbum « evolvere », nam agitur de progressu
in explicitatione doctrinae, ut alii 214 Patres affirmant in ratione
allata pro Modo supra ad num. 1, 10 admisso.

Pag. 4, linn, 13-18,-retineatur textus reemendatus, pag. 4, linn.
4-10, ad vitandum periculum indifferentismi (233 Patres).
Omnia quae in textu reemendato modo negativo dicebantur, in
textu approbato inveniuntur, modo tamen positivo. Ceterum
cum textus iam sit approbatus, additio tam ampla admitti
nequit.

AD NUMERUM 2
1 — Pag. 4, lin. 19, ad pag. 5, lin. 6: 222 Patres proponunt novam

redactionem, sat brevem, et rogant ut cetera omnia quae in
hoc numero habentur, omittantur. Alius Pater idem proponit,
formula tamen aliquatenus diversa.

R. — Hi modi sunt contra substantiam textus iam approbati et mu-

tationem notabilem inducunt.

2 — Pag. 4, lin, 19, ad pag. 5, lin. 6, in hoc numero damnentur

omnes qui mala fide agunt ad seducendos rudes et ignaros.

R. — Non est iuxta motem huius Concilii per damnationes procedere.

Quoad substantiam rei, sufficienter providetur in n. 4.

3 — Pag. 4, linn. 22-23, proponitur longissima pericopa hic inse-

renda.

R. — Propositio tam ampla et quidem substantiae textus non con-

formis iuxta normas accipi non potest.

4 — Pag. 4, linn. 20-22, tres Patres tres diversas formulas propo-

D ?j o

10

12

nunt pro prima phrasi n. 2, quae vel stylisticas modificationes
continent, vel vertbum «ius » omittunt. 44 Patres volunt, ut de-
leatur; quibus fere accedit alius qui putat sententiam esse falsam
et proponit, ut dicatur «ad hanc libertatem ». 209 Patres de-
nique postulant, ut dicatur «ad libertatem civilem in re...»;
quibus accedit unus Pater qui vult, ut dicatur «ad libertatem
socialem et civilem in...».

Cf. resp. ad Mod. Gen. 2.

Pag. 4, linn. 20 ss., determinetur notio libertatis religiosae modo
positivo, scilicet ex eo quod homines facultatem habere debent
ad vitam suam ad Deum dirigendam.

Textus approbatus non agit de libertate in hoc sensu, sed prae-
cise de immunitate a coercitione. Cf. resp. ad Mod. Gen. 2.

Pag. 4, lin. 22, post «libertas » addatur «in re religiosa ».
Contextus satis clarus est; dicitur enim « Huiusmodi... ».

Pag. 4, lin. 23, post « homines » addatur «fruunt propitiis con-
ditionibus ad vivendam suam religionem semper et ubique at-
que sunt... »,

Additio hic non videtur necessaria. Cf. novam redactionem pat-
tis finalis n. 3.

Pag. 4, linn. 23-24, post « coercitione » addatur «a parte ».
Admittirur, propter latinitatem, hoc modo: «ex parte ».

Pag. 4, linn. 24-25 deleatur « sive coetuum socialium », quia ne-
mo potest sese subtrahere a « pressione » sociali.

Etiam coercitio proveniens ex parte coctuum socialium reicienda
est. Ceterum coercitio non est idem ac « pressio » socialis.

Pag. 4, linn. 24-25, post «socialium» addatur «ut et Deum
ad rectam conscientiae suae normam possint et religionem pri-
vatim publice ex conscientia officii profiteri ».

Non accipitur, quia textum oneraret sine necessitate.

Pag. 4, lin. 25, post «potestatis » addatur «mere» (1 Pater),
vel «civilis » (11 Patres).
Propositio est nimis restrictiva.

Pag, 4, linn. 27-29, ubivis sermo est de conscientia clare dica-
tur agi de vera vel genuina conscientia (1 Pater).

[35]

[36]

Linn. 28-29, loco «iuxta suam conscientiam» dicatur «iuxta
praescripta conscientiae suae» (2 Patres).

Prima propositio non admittitur, quia est contra textum appro-
batum (cf. pag. 3, linn. 19-26); secunda non videtur necessaria;
in textu conscientia connotat etiam tresponsabilitatem.

Pag. 4, linn. 27-29, duo Patres putant non esse cohaerentiam
inter hunc textum et textum in pag. 5, linn. 22-24, eo quod in
primo loco agitur de conscientia tamquam norna, in secundo vero
de iis qui obligationi suae morali non satisfaciunt.

Datur cohaetentia; nam sunt aspectus diversi eiusdem con-
scientiae, Porro in secundo textu agitur de externis, cum de in-
ternis iudicare non liceat.

Pag. 4, linn. 29-30, deleatur «vel solus vel cum aliis conso-
ciatus » (& Patres) immo omnia inde a «et publice » usque ad
«limites » (1 Pater).

Propositio admitti nequit, quia contradicit textui, immo et
subtitulo ipsius documenti.

Pag. 4, lin. 30, deleatur «intra debitos limites » (1 Pater); di-
versae formulae proponuntur ad illos limites clarius exprimen-
dos (4 Patres).

Sufficit hic limitationem affirmare, quae postea magis determi-
natur in n. 7.

Pag. 4, lin. 30, post « ius » addatur « civile positivum... » (44 Pa-
tres); omittatur in linn. 30-31 « petsonae humanae » (1 Pater);
in lin. 2, pag. 5 dicatur: «in quo (iure civili) limites stabiliantur
ut quis suam conscientiam socialiter et publice manifestare li-
ceat » (1 Pater).

Hae propositiones sunt contra textum approbatum. Cf. Mod.
Gen. 2. Insuper valde periculosum pro ipsa Fcclesia esset, si ius
ad immunitatem a coercitione in re religiosa in solo ijure posi-
tivo civili fundaretur.

Pag. 4, lin. 30, ad pag. 5, lin. 2, phrasis «hoc ius .. evadat »
transferatur ad lin. 6, pag. 5, post verbum « cognoscitur ».
Accipitur, ut melior evadat cursus idearum.

Pag. 5, linn. 2-6, expungatur phrasis « Insuper ... cognoscitur »
(45 Patres); expungantur tantum verba « qualis ... cognoscitur »
(1 Pater); pag. 5, linn. 2-4, loco « Insuper declarat ... fundatum »
dicatur « Hoc ... fundatur » (1 Pater).

Integer textus necessarius est in loco ubi invenitur: est quasi
punctum centrale Declarationis. Porro quando sermo est de fun-

damento, non agitur eo ipso de argumentis. Cf. quoque resp.
ad Modos immediate infra recensitos.

Pag. 5, lin. 6, inseratur transitio hoc modo: «Doctrinam de-
claratam paucis illustrare licet », ut non videatur argumentatio
auctotitative a S. Synodo proponi (1 Pater). Deleatur verbum
«enim» in lin. 7 (44 Patres).

Ut clarius appareat quod argumentatio non auctoritate propo-
nitur, deletur in lin. 7 verbum «enim ».

Pag. 5, linn. 7-26 ita emendentur ut clarius affirmetur obli-
gatio quaerendi veram religionem et ius Ecclesiae praedicandi
omnibus Evangelium.

Sufficienter providetur in nn. 1, 13 et 14. Ceterum propositio
concreta a Patre non praebetur.

Pag. 5, linn. 7-15 corrigantur, ne videantur sententiam acatho-
licorum confirmare circa parvulos non baptizandos.
Sufficienter providetur in n. 5. :

Pag. 5, linn. 7-13, novae redactiones proponuntur, quarum una
continet definitionem personae humanae (3 Patres).
Propositionibus bene examinatis, necessitas non apparet mutan-
di textum. Neque mos est conciliaris definitiones philosophicas
proponete.

Pag. 5, lin. 8, loco «omnes » dicatur «canucti», propter asso-
nantiam.
Admittituar,

Pag. 5, lin. 9, post « personali » addatur « plena ».
Affirmatio textus est generalis. Cf. quoad institutionem n. 3.

Pag. 5, lin. 12, deleatur « imprimis », ne videatur textus incul-
care obligationem quaerendi quamcumque veritatem,

Illo verbo sublineatur tantum momentum veritatis in re reli-
glosa.

Pag. 5, linn. 13-19, proponitur nova redactio, quae varia ele-
menta nova continet (2 Patres). Dicunt hi Patres textum appro-
batum non esse clarum.

Propositio non videtur clarior.

Pag. 5, lin. 17, pro «naturae » legatur «dignitati ».
Expressio « naturae » videtur accuratior.

Pag. 5, lin. 28 pro «psychologica» legatur «religiosa» (1 Pa-
ter) vel «interna » {4 Patres).

[37]

(38]

[38] R, — Formula textus accuratior videtur. Voces « religiosa» et «in-

[39] 29 —

31 —

terna » hic nimis late patent.

Pag. 5, linn. 19-26 expungantur (2 Patres), deleantur tantum
linn. 19-21 (44 DPatres). 21 Patres proponunt diversas for-
mulas ad textum clariorem reddendum. Alii 2 rogant ut pro
« tamen » scribatur «ergo ».

Integer textus expungi nequit, iuxta normas. Ad maiorem per-
spicuitatem, ad sensum propositionis plurium Patrum, nunc scri-
bitur: «Non erge in dispositione subiectiva personae, sed in
ipsa eius natura libertas religiosa fundatur ». Quae formula op-
time cohaeret cum dictis in resp. ad Mod. Gen. 2.

Pag. 5, lin. 21, post «libertas » addatur «civilis in re» (reli-
glosa).

Admitti nequit ob rationem iam indicatam in responsione ad
Mod. Gen. 2.

Pag. 5, linn. 22-26, deleatur integra phrasis « Quamobrem ...
lacdant » (3 Patres). 45 alii Patres novam formulam inducunt,
in qua de iure civili positivo et de pluralismo agitur; 7 alii postu-
lant determinationes circa limitationem; alius postulat ut legatur
«hanc immunitatem» (lin. 22), alius ut expungantur verba
«dummodo ... laedant » (linn. 24-26), alius ut loco «legitimo »
dicatur «iusto» (lin. 25).

Integra sententia expungi nequit, quia elementum continet ma-
gni momenti, Formula nova proposita non admittitur, quia non
est secundum lineam documenti approbati.

Admittitur ut scribatur « banc immunitatem ». Cum vero
abusus non tollat ius, ut aliquis Pater recte notat, ultimae lineae
sic sonent: « eiusque exercitium impediri nequit dummodo iu-
stus ordo publicus serveinr ». Et omittuntur reliqua.

AD NUMERUM 3

1 — Unus Pater proponit ut n. 3-8 (pagg. 5-11) expungantur, cum
rationes pro libertate religiosa non sint ex ordine ontologico et
religioso desumendae, sed ex ordine sociali et civili.

R. — Textus iam approbatus est. Rationes adhibitae sunt contra textum;

nam libertas, quatenus immunitatem a coercitione implicat, fun-
damentum habet ontologicum, sc. dignitatem personae humanae,
ratione et libera voluntate praeditae ideoque personali respon-
sabilitate auctae.

Pag. 3, lin. 27, ad pag. 6, lin. 35, deleatur totus textus (1 Pater),
vel expungantur saltem linn. 28-29, pag. 5 (1 Pater).
Approbatus est textus.

Pag. 5, lin. 31, post «Deus» addatur « Creator ».
Additio non videtur necessaria.

Pag. 5, lin. 38, post « Quapropter » addatur « hac dignitate pol-
lens » (4 Patres),
Additio proposita textum oneraret.

Pag. 6, lin. 2, post « quaerendi » addatur «vel magis magisque
eandem veritatem cognoscendi ». Ratio est quia catholicus non
habet officium veritatem catholicam quaerendi, quia eam iam
possidet.

Additio non apparet necessaria, Ceterum cf, linn. 11 et 12 eius-
dem paginae, ubi hoc sufficienter dicitur.

Pag. 6, linn. 1-2, loco « veritatem... quaerendi » dicatur « habet
hanc veritatem diligenter quaerendi» et in lin. 3 pro «recta»
scribatur « vera » (1 Pater). Alius Pater rogat ut in lin. 3 scribatur
«ad rectam conscientiae normam iudicia... ».

Accipitur in lin. 3 hoc modo: «recta et vera conscientiae...»
agitur enim de formatione conscientiae.

Pag. 6, linn. 4-5, loco « modo dignitati personae humanae eius-
que naturae sociali » dicatur: « modo naturae rationali hominis
et necessario consequenti indoli sociali personae ».

Mutatio non accipitur, quia textum clariorem non reddit.

Pag. 6, linn. 4-10, proponitur nova redactio valde abbreviata,
Admitti nequit, quia affirmationes magni momenti supprimit.

Pag. 6, linn. 4-35, proponitur novus textus, in quo, praeter mu-
tationes minoris momenii, quaedam aflirmationes magni momenti
textus approbati expunguntur (1 Pater). Alius Pater wvult ut
linn. 4-10, pag. 6, deleantur.
Admitti nequit, iuxta normas.

Pag. 6, linn, 6-8, loco « per Magisterium seu institutionem, per
communicationem atque dialogum » dicatur «ope etiam magi-
ster/i seu institutionis, communicationis atque dialogi ».
Accipitur, omisso tamen « etiam ».

Pag. 6, linn. 9-10: Unus Pater affirmat verba « vel invenisse pu-
tant » contradicere praccedentibus, et postulat additionem de illi-
ceitate perturbandi fidem catholicam. Alius Pater vult ut haec
verba deleantur.

[40]

Verba impugnata sunt necessaria ad innuendam conditionem per-
sonalem. Additio non admittitur, quia sufficienter providetur in
textu, sub n. 4.

Pag. 6, lin. 11, post «adiuvent» addatur « demum humili ac-
ceptatione Revelationis a Deo factae ».
Additio non videtur necessaria. Cf. n. 1.

Pag. 6, lin. 11, proponitur post «adiuvent» additio sat longa
de momento magisterii.

Sufficienter provisum tam in linn. é et 7 huius numeri, quam in
integro n. 14.

Pag. 6, lin. 11, loco « veritati autem cognitae » scribatur « cogni-
tio autem tamgquam veritatem ».

« Veritas » in textu sumitur guatenus cognitio ut vera a cogno-
scente reputatur.

Pag. 6, lin. 12, post « personali » proponitur additio circa neces-
sitatem acquirendi propriam conscientiam religiosam, praesertim
pro pueris et iuvenibus.

Sufficienter provisum in n. 8.

Pag. 6, linn. 14-15: unus Pater movet difficultatem quoad veri-
tatem dictorum, cum conscientia non sufficiat ad cognitionem
veritatis. :

Integer numerus 3 considerandus est per modum unius; cf.
pag. 6, lin. 4 et ss.

Pag. 6, lin. 16: 4 Patres diversas formulas proponunt: « quam
recte et prudenter formatam...» vel «tenetur, dummodo sit
certa...» vel « quam, si certa sit», vel « quam tenetur recte ef-
formare veritate ac legem diligenter inquirendo, eamque dein
fideliter ... ».

Additiones hae non videntur necessariac. Cf. pag. 6, linn. 3
et 11 s.

Pag. 6, lin. 17, post « Deum » addatur « Creatorem et...».
Additio non videtur necessaria.

Pag. 6, lin. 19, ad pag. 7, lin. 10, proponitur nova redactio.
Admitti nequit, juxta normas. Quoad finem Status providetur
infra nn. 6 et 7.

Pag. 6, linn. 18-21, deleantur integrae phrases « Non est ... agat.
Sed ... religiosa», cum sint repetitiones dictorum in pag. 4,
linn. 25-30 (17 Patres). Deleatur phrasis «Sed ... religiosa »,
cum limites hic non memorentur (1 Pater).

R. — Expunctio nequit admitti, quia linn. 18-21 sunt conclusio prae-
cedentium. Ad limites quod attinet, cf. n. 7.

21 — Pag. 6, lin. 19, post «conscientiam » addatur «unquam» (12
Patres); post «agat» adiungatur «in re religiosa» (1 Pater).

R. — Textus sufficienter clarus videtur.

22 —. Pag. 6, lin. 19, post « agat » addatur « Immo, ad ius civile posi-
tivum libertatis religiosae quod attinet ».

R. — Admitti nequit, quia notionem libertatis religiosae restringit
ad ius civile positivam. Cf. resp. ad Mod. Gen. 2.

23 ~— Pag. 6, lin. 20, post «conscientiam » addatur « dummodo recta
sit » (1 Pater); dicatur potius de praescriptis conscientiae (2
Patres).

R — Non pertinet ad alios de rectitudine conscientiae alicuius iudi-
care. Mutatio in «praescripta conscientiae» non est neces-
saria.

24 — Pag. 6, lin. 23, loco « primario » legatur « imzprimis» (1 Pater);
deleatur in eadem linea « prorsus» (1 Pater).

R. — Admittuntur ambo proposita.

25 — Pag. 6, lin. 25, pro «Deum » scribatur « Numen suptemum »
vel «aliquam doctrinam tanquam veritatem apprehensam ».

R. — Non videtur necessaria mutatio. Ceterum prima exptessio pro-

- posita iam invenitur in pag. 7, lin. 31.

26 — Pag. 6, lin. 26, loco « mere humana » dicatur « mere iuridica »
vel « praesertim iuridica ».

R, — Consulto adhibentur verba «mere humana», ne praeiudicetur
quaestio disputata circa potestatem Ecclesiae imperandi actus in-
ternos.

27 — Pag. 6, lin. 27, post «autem» addatur «corporalis et» (4
Paires).

R. — Additio non apparet necessaria. Textus non affirmat manife-
stationem externam tantum ex natura sociali profluere.

28 — Pag. 6, linn. 27-28, loco «Ipsa ... exigit» dicatur «Naturae
autem sociali hominis congruit ut homo...» (186 Patres).

R. — Propositio non servat substantiam textus.

29 — Pag. 6, lin. 29, loco «manifestet » dicatur « manifestari pos-
sit» {1 Patres) vel scribatur « exprimat ».

R. — Scribitur « exprimat ».

[42]

Pag. 6, lin. 29: Unus Pater rogat ut post « manifestet » addatur
« dummodo veritati obiectivae respondeant », et asserit haereti-
cos errores latere in textu approbato.

Admitti nequit, quia non est conformis cum criteriis in n. 7
admissis circa limitationem libertatis religiosae. Circa qualifi-
cationem additam, dicendum est eam non esse fundatam. Cf. resp.

ad Mod. Gen. 2.

Pag. 6, lin. 30, loco «ipsam suiipsius » scribatur simplicius ac
brevius « suam » (3 Patres).

Accipitur, quia verbum propositum magis accuratum est et
vitat periculum falsae interpretationis.

Pag. 6, linn. 32-35, phrasis ita mutetur: « Convenit ergo ut
Status liberum in societate religionis exercitium agnoscat, vero
ordine publico firmiter servato ».

Propositio non admittitur, quia textum debilitat, «ius» expun-
git et libertatem religiosam ad solum Statum refert, quod est
insufficiens.

Pag. 6, lin. 34, post «societate » addatur « civili ».
Additio non est necessaria, quia contextus clarus est.

Pag. 6, lin. 34, ante « denegatur » addatur « verum ordinem pu-
blicum servanti », deleto in lin. 35 «vero... servato »,

Emendatio non videtur textum clariorem reddere.

Pag. 6, lin. 33, loco «vero ordine publico servato» dicatur:

a) «iusto ordine servato» (2 Patres) vel «vero ordine na-
turali servato» (1 Pater); _

b) «bono communi servato» (4 Patres) vel post «servato»
addatur «et ratione habita exigentiarum veri boni communis »
(1 Pater);

¢) «morali ordine communique omnium utilitate servatis »
(5 Patres).
ad @) Accipitur «iusto ordine publico servato ».

ad 5) Bonum commune ut criterium adhibetur, quando agi-
tur de iuribus promovendis; quando vero de limitationibus agi-
tur, tunc criterium est ordo publicus, nam secus restrictiones plus
aequo multiplicari possent et modo quidem arbitrario.

ad ¢) Propositio est nimis indeterminata et periculosa. Ad
sensum vero de ipsa ratio habetur in verbis nunc infra imme-
diate sequentibus. Cf. etiam ea quae in n. 7 dicuntut.

— Dag. 7, linn. 3-10, omnia deleantur. Ratio: ex dictis sequi vi-

detur, quod Status non possit impedire actus religiosos verum
ordinem publicum perturbantes, vel possit discernere, qualis sit
vera religio (8 Patres).

De limitibus libertatis religiosae iam immediate supra aliquid
dictum est et postea, fusiore quidem modo, in n. 7 dicitur. De
agnitione religionis ex parte societatis civilis dissertis verbis agi-
tur in n. 6, pag. 9, linn. 20-25. Porro necessaria est paragraphus
ad tutandam libertatem ipsius catholicae Ecclesiae.

Pag. 7, linn. 3-10, proponitur novus textus (1 Pater); textus
approbatus recognoscatur, ne sensus et valor transcendentiae per-
sonae humanae enerventur (1 Pater),

Textus novus propositus valde differt a textu schematis, tamen
quoad nonnulla eorum, quae proponuntur, in emendationibus de
quibus infra, saltem ad sensum, providetur.

Pag. 7, lin. 3, pro « quibus » legatur « quatenus ope eorum ».
Distinctio, quae introducenda proponitur, difficulter in concre-
tis adiunctis in praxim deducitur, immo et periculosa videtur
pro ipsa Ecclesiae libertate.

Pag. 7, lin. 5, post «ordinant » addatur «in quibusdam ».
Dicitur « natura sua ... transcendunt », quia aliter vix dici pos-
sent actus religiosi.

Pag. 7, lin. 7, post verbum « Potestas » deleatur «igitur ».
Hoc fieri nequit, quia quae sequuntur praecedentia supponunt.

Pag. 7, linn. 8-10, plura vota proponuntur:

4) Expungatur incisum, nam in quibusdam circumstantiis falsa
esse potest (1 Pater).

b) Post verbum « civilis » (lin, 7) addatur « cuius est finis pro-
prius bonum commune temporale tueri, religiosam civium vi-
tam agnoscere et ei favere debet, sed limites...» (1 Pater) vel
dicatur « limites suos excedere dicenda est, si ea, quae natura
sua terrestrem et temporalem rerum ordinem transcendunt, diri-
gat, quamvis ad cultum publicum erga Deum obstringatur »,
ceteris a lin. 3 ad 6 omissis (1 Pater).

¢) In linn. 8-10 scribatur « ...si in ea, quae in re religiosa ter-
restrem et tempotalem rerum ordinem transcendunt, se immi-
sceat » (1 Pater).

d) Ibidem scribatur « ... si actus religiosos quatenus natura sua
terrestrem et temporalem rerum ordinem transcendunt, vel regere
vel impedire praesumat » (1 Pater).

[44]

e) Dicatur «si illos actus vel impediat vel dirigat » (1 Patet).

f) In lin. 10, scribatur «...vel coacte dirigat vel imperet»
(1 Pater) aut « vel imponat » aut «vel regat» (1 Pater); alius
Pater proponit « indebite vel impediat vel dirigat »; alius rogat
ut scribatur « tamquam sua propria competentia tractat »; 234
Patres proponunt ut scribatur «vel impediat vel indebite di-
rigat ».

Ad ) Phrasis expungi nequit, quia eius substantia necessaria est
ut iura quoque Ecclesiae protegantur. Emendabitur tamen: cf.
infra.

Ad b) Accipitur prima propositio fere ad litteram, quia bene
innuit positivam responsabilitatem potestatis civilis ad rem reli-
giosam quod attinet. Et sic quoque secundae ad sensum satisfit.

Ad ¢) Non accipitur, quia repetit eadem verba phrasis imme-
diate anterioris, quia verbum «immisceat» parum determina-
tum est.

Ad d), e) et f): scribitur nunc in lin. 8 «si actus religiosos
dirigere vel impedire praesumat ».

Phrasis ergo sic mutatur: «Potestas igitur civilis, cuius finis
proprius est bonum commune temporale curare, religiosam qui-
dem civium vitam agnoscere eique favere debet, sed limites suos
excedere dicenda est si actus religiosos dirigere vel impedire
praesumat ».

Et sic simul et accuratius providetur, in quantum est possi-
bile, diversis suggestionibus horum Patrum.

Pag. 7, lin. 10, post «dirigat » addatur: «ea vero, quae multum
conferunt ad ordinandam societatem et vivificandas humanas
activitates civium, adiuvare et promovere debet ».

Provisum in n. 41.

Pag. 7, lin. 10, post «dirigat» addatur: «...dummodo bonum
commune non laedant ».

De bono communi ut criterio limitationis iam supra dictum est.
Insuper, de limitibus agitur in extenso in n. 7, quod, ut patet,
pro schemate valet, quin sit necessarium eadem ubique reassu-
mere,

Pag. 7, lin. 10, fiat additio, secundum formulam propositam,
de possibilitate agnitionis religionis catholicae ex parte potesta-
tis civilis, tanquam principii suarum ordinationum legalium.

R. — De hac re sufficienter agitur in n. 6, pag. 9, linn. 20-25.

AD NUMERUM 4

i —

Pag. 7, lin. 24, post «libertas » addatur «civilis » (213 Patres);
lin. 25 post «quae» addatur «uti ius civile positivam...» (44
Patres). Unus Pater idem proponit alio tamen ordine.

R. — Nequeunt accipi, nam, uti iam supra dictum est, non agitur de

asserendo mero iure civili et multo minus de iure civili positivo.
Cf. resp. ad Mod. Gen. 2 et ad Mod. circa titulum 2 a.

Pag. 7, lin. 26, exptimatur limitatio iuris communitatum, et post
« communitatibus » addatur « intra normas boni communis ».
Saepius iam dictum est criterium pro limitatione esse ordinem
publicum. Ceterum hic non videtur inserenda clausula; res enim
satis exprimitur in n. 7.

Pag. 7, linn. 26-28 deleantur {1 Pater); post verbum «est»
(lin. 26) addatur «legitime in societate admissis» (1 Pater).
Neutrum accipi potest, nam prima propositio est contra sub-
stantiam num. 4 (de facto hic Pater vult fere integrum nume-
rum 4 delere}, et secunda recidit in postulatum de «iure civili

positivo», quod est iterum contra substantiam textus appro-
bati. Cf. resp. ad 1.

Pag. 7, linn. 27-28, verba «a sociali ... requiruntur» transfe-
rantur ad lin. 29, post verba « communitatibus ».
Cf. emendationem infra inducendam (n. 3).

Pag. 7, lin. 26, post «etiam» addatur «ipsis in communi (vel
in communitate) agentibus » (2 Patres).

Alius Pater proponit ut scribatur « Quia libertas ... competit,
paritet communitatibus agnoscenda est ».
Accipitur hoc modo: « competit, etiam ipsis in communi agenti-
bus agnoscenda est. Communitates enim religiosae a sociali ...
requiruntut ».
Pag. 7, lin, 24, ad pag. 8, lin. 24, totus n. 4 deleatur, excepta
prima paragrapho (2 Patres). Deleantur linn. 29-36, pag. 7
(1 Pater).
Propositiones sunt contra normas expensionis.
Pag. 7, lin. 30, dubium movetur de verbo «leges ».
Admittitur. Scribatur « zormas ».
Pag. 7, lin. 29, deleatur «iure ».
Non admittitur. Cf. resp. ad Mod. Gen. 2.
Pag. 7, lin. 31, pro «Numen» scribatur « Deum» (1 Pater)
deleatur «supremum » (1 Pater).

[46]

. — Servetur « Numen », quia consulto haec vox adhibetur, ut ratio

habeatur diversarum notionum circa Deum. Servetur quoque
« supremum », quia cultus religiosus ultimatim ad Deum diri-
gitur.

Pag. 7, lin. 37, ad pag. 8, lin. 4, redeatur ad textum reemen-
datum.

Immutationes quae in textu recognito leguntur postulatae sunt
a pluribus Patribus praecise in favorem Ecclesize catholicae.

Pag. 7, lin. 41, post « transferendis » addatur «vitato prosely-
tismo et quovis animarum scandalo » (5 Patres).

Sufficienter providetur in pag. 8, linn, 8-14. Cf. etiam additio-
nem infra, in resp. ad modos sub n. 18 recensitos, inducendam.

Pag. 8, lin. 1, fiat inversio verborum « auctoritatibus et commu-

nitatibus ».
Non adest ratio sufficiens ad hanc transpositionem admittendam.

Pag. 8, lin. 3, movetur difficultas circa verba «in aedificiis reli-
glosis erigendis ».
Additio facta fuit rogantibus nonnullis Patribus.

Pag. 8, lin. 4, apponatur declaratio circa naturam civilem huius
turis.

Saepe tam ad hanc propositionem aliis locis responsum datum
est. Cf. resp. ad Mod. Gen. 2, et ad Mod. circa titulum 2 a,

Pag. 8, linn. 5-14, retractetur integra paragraphus (2 Patres).
Haec paragraphus, prout in textu approbato invenitur, est sum-
mi momenti pastoralis; nam directe agit de exclusione « prose-
lytismi ».

Pag. &, linn. 5-8, ita legatur: « Communitatibus religiosis ius
etiam agnoscatur fidem suam ore et scripto publice docendi atque
testandi legitimis exigentiis ordinis publici non violatis, nec po-
pulo renuente » (1 Pater). Vel dicatur « Communitates religiosae
intra debitas limites ius civile etiam habent...» {228 Patres).
Alius Pater proponit formulam « Communitatibus religiosis ius
ab auctoritate civili concedatur ad suam fidem ore... ».

In memoriam revocetur quod textus schematis non agnoscit ius
ad falsa publice docendum, sed affirmat ius ad immunitatem a coac-
tione. Aliis verbis, obiectum iuris est immunitas a coactione, quae
ius mere civile dici nequit. Stet ergo textus, sed ut clarius appareat
limitationem, de qua in linn. 7-8, totum n. 4 afficere, transferan-
tur vetba « legitimis ... non violatis » ad pag. 7, lin. 29 hoc modo:

« His igitur communitatibus, dummodo legitimae exigentige ordi-
nis publici non violeniur, iure...».

Pag. 8, lin. 7, post «testanda » addatur «super ius naturae fun-
dati » (2 Patres).

Hic est sensus textus. Additio non videtur necessaria.

Pag. 8, linn. 7-8, proponuntur diversae formulae pro verbis
«legitimis ... violatis » vel «dignitate et libertate teligiosa alio-
rum semper salva et morali ordine communique omnium utili-
tate servatis » (3 Patres), vel «exigentiis boni communis serva-
tis », vel « exigentiis ... et verae religionis non violatis » (1 Pater).
Post « exigentiis » addatur «iusti» (1 Pater).

Accipitur hoc modo « iustae exigentige ordinis publici ». Praeterea
additur nunc post lin. 14 « Talis modus agendi ut abusus invis
proprii et laesio turis aliorum considerari debet ». Sic etiam pro-
videtur desideriis Patrum qui locutionem clariorem de prosely-
tismo rogant. Ceterum de limitibus agit n. 7.

Pag. 8, linn. 12-14, expungantur verba « praesertim ... agitur »
(2 Patres).

Phrasis videtur sufficienter prudens et agit praecise de mediis
inhonestis,

Pag. 8, linn. 12-14, postulatur additio circa educationem.
Providetur infra, in n. 3, ubi de familia agitur.

Pag. 8, lin. 14, in fine addatur « Nemini ergo ius agnoscitur
suadendi christifideles ut viam salutis deserant ».

Additio non est necessaria, quia res patet.

Pag. 8, lin. 14, in fine addatur « Pastores autem animarum dili-
genter pervigilent ne fideles in errorem inducantur neque eorum
fidei thesaurus laedatur ».

Additio non est necessaria, nam res evidens est.

Pag. 8, linn. 15-25 deleantur, nam praetextum praebere possunt
ad actionem politicam sub specie religionis, vel ad eversionem
fidei catholicae (5 Patres).

Est de natura ipsius religionis ut totam vitam informet. Ad
secundaim rationem, cf. additionem supra introductam (Mod. 18).
Scribitur tamen nunc « ... communitates religiosae #on probibean-
tur libere ostendere ... » (lin. 16), ut magis servetur linea docu-
menti quod fundatur in immunitate a coactione.

Pag. 8, lin. 17, pro «ostendere » scribatur «contribuere » (2
Patres). Post «ostendete » addatur «illam, quam habeant » (1
Pater).

[49]

R. — Ad primam propositionem: cautius adhibetur verbum « osten-

25 —

26 —

28 —

dere » quod pertinet ad ambitum idearum. Ad secundam: nemo
ostendere potest quod non habet.

Pag. 8, linn. 19-21, scribatur « Tandem a libertate religiosa requi-
ritur ut homines... » (44 Patres). Vel scribatur « Tandem homines
suo ... » (2 Patres). Vel « Tandem a libertate religiosa exposcitur
ut homines ... » (1 Pater).

Cum hae propositiones verbum «ius» excludant; non possunt
admitti quia substantiae textus approbati contrariae.

Pag. 8, lin. 21, loco «suo ipsorum sensu religioso» scribatur
« sua ipsorum conscientia ».

Sensus religiosus non exhibetur ut fundamentum ut putat propo-
nens. Insuper cautius est hic non loqui de conscientia.

Pag. 8, linn. 19-24 deleantur, cum supponant proselytismum
acatholicorum inter catholicos.

Textus non iudicat de conditionibus concretis, Principia generalia
de proselytismo enuntiantur supra, in lin.8 et ss.; cf. etiam
textum additum post lin. 14, Cf. resp. ad Modos supra sub n. 18
recensitos.

Pag. 8, lin. 24, in fine addatur «pro suis asseclis » vel « mem-
bris ».

R. — Agitur hic de iure singulorum.

AD NUMERUM 5

1 —

R. —

Pag. 8, lin. 25-41, n. 5 ponatur ante . 4, quia ius familiae prae-
cedit iuri communitatum.
Servetur ordo schematis, quia obiectum documenti directe re-
spicit ius personarum et communitatum in re religiosa. Ius fa-
miliae indirecte tangitur.

Pag. 8, lin. 28, loco «suam» dicatur «liberorum eorum non-

dum adultorum ».
Consulto abstrahitur in textu ab hoc intricato problemate.

Pag. 8, lin. 31, post «tradendae» addatur «iuxta propriam
eorum religiosam persuasionemn ».
Admittitur: «iuxta suam propriam religiosam persuasionem ».

Pag. 8, lin. 31, proponitur sat longa additio post lin. 31 circa
obligationem parentum praeparandi filios ad fruendam liberta-
tem conscientiae.

Propositio non cadit directe intra scopum documenti. Ceterum
formula proposita de «libertate conscientiae» non est confor-
mis doctrinae schematis.

Pag. 8, lin. 32, pro « Insuper » scribatur « Itaque », quia agitur
de consequentia ex praecedentibus.

Admittitur.

Pag. 8, lin. 35, ante «eis » addatur «sive directe sive indirecte »
{7 Patres). Alius Pater idem proponit pro lin, 36. Alius Pater
proponit formulam, in qua expresse sermo est de oneribus pe-
cuniariis non imponendis iis qui catholicas scholas pro suis
liberis eligunt.

Admittitur post « onera s additio « sive directe, sive indirecte ».
Pag. 8, lin. 36, ante verbum « Potestas » addatur « A fortioris.
Post «civilis » addatur « exempli gratia ».

Sensus textus evidenter est assertivus, non exclusivus, Cf, ta-
men emendationem postea inducendam (resp. ad 8).

Pag. 8, linn, 36-37, pro «Potestas ... violat» scribatur « Iura
parentum violantur ».

Admittitur, quia expressio est amplior et prudentior. Ratione
habita dictorum in n. praecedenti, scribatur « Praeterea iura
parentum violanzur, si...».

Pag. 8, lin. 36, post «iuray» addatur « naturalia» (45 Patres).
Additio non est necessaria, nam si de iure positivo sermo esset,
phrasis contradictionem ostenderet.

Pag. 8, lin. 37, post «frequentandas» addatur «scholas vel »
(2 Patres),

Verba «lectiones scholares » sunt ampla, sufficiunt pro scopo
huius Declarationis. Ceterum de educatione christiana iam aliud
documentum promulgatum est, ubi fusius de hac re agitur.

Pag. 8, lin. 41, in fine adiungantur haec verba «vel si libertatem
electionis diminuit oneribus pecuniariis ».

Provisum supra in resp. ad Mod. 6.

Pag. 8, lin. 41, in fine addatur « Insuper, iura familiae in edu-
catione religiosa filiorum per adiutorium societatis fovenda sunt,
atque a civili potestate sunt protegenda contra eos qui istud
educationis opus perturbant, in ipsum absque iure se ingeren-
tes » (2 Patres).

Huic propositioni providetur quoad sensum verbis generaliori-
bus, in textu emendato post expensionem Modorum ultimae
paragraphi n. 3. Ceterum cf. supra resp. ad Mod. 10.

Pag. 8, lin. 41, in fine addatur: « De cetero et ipsi liberi libertate
in re religiosa fundamentaliter dotantur, cuius eorum parentes
tutores naturales sunt, usque dum rationabiliter liberi ea uti pos-
sint » (1 Pater). Alius Pater fere idem proponit: «...liberi iure
naturali ad institutionem religiosam fundamentaliter ... »,

Cf. supra responsum ad Mod. 2.

2 Patres rogant ut ad calcem in n. 5 addatur nota «{(8) Cf. De-
clarationem de Educatione christiana, n. 5 ».
Generaliter non est mos Concilii seipsum citare.

AD NUMERUM 6

1 —

R. —

P PN
| |

|

Pag. 9, linn. 1-6, in initio huius paragraphi indicetur novus
conceptus boni communis verbis desumptis ex Litt. Encycl.
Pacem in terris (A.AS., 55 {1963 ], p. 273) (3 Patres).
Seribitur nunc secundum propositionem Patrum, addita descrip-
tione boni communis prout invenitur in Litt. Encycl. Mater
et Magisira et Pacem in Terris (cf. A.A.S., 53 [1961], p. 417 et
AAS., 5511963 ], p. 273): «Cum societatis commune bonum
quod est summa eorum vitge socialis conditionum quibus bomi-
nes suaw: ipsorum perfectionem possent plenius alque expedi-
tHus consequi, maxime in humanae persomae servatis iuribus
et officiis consistat, cura furis ad libertatem religiosam tum ad
cives tum ad coetus sociales tum ad Ecclesiam aliasque commu-
nitates religiosas spectat, modo unicuique proprio, pro eorum
erga bonum commune officio. Inviolabilia hominis iura...».

Pag. 9, lin. 3, post verba «coetus sociales » addatur «tum ad
potestates civiles » (4 Patres).
Modus accipitur.

Pag. 9, lin. 3, post verbum « Ecclesiam » addatur « Catholicam ».
Additio non videtur necessaria. Ex contextu patet quod agitur
de Ecclesia Catholica.

Pag. 9, lin. 3, loco «tum ad Ecclesiam » dicatur « et potissima
de causa ad Ecclesiam ».
Non videtur necessarium.

Pag. 9, linn. 3-4, post verba « ad Ecclesiam » addatur aut « tum,
salvis iuribus veritatis et fustitiae » aut «tum, intra limites de-
bitos » aut verba similia (2 Patres).

Haec additio ad hunc textum non pertinet, sed aliis locis sermo
fit de servandis exigentiis veritatis et fustitiae.

Pag. 9, linn. 3-4, deleantur verba «tum ad Ecclesiam aliasque
communitates religiosas ».

Cura libertatis civilis et socialis, inquantum spectat rem reli-
giosam, pertinet etiam ad Ecclesiam.

Pag. 9, linn. 6-8, deleatur tota phrasis (47 Patres).
Haec aflirmatio ad ipsam substantiam schematis pertinet.

Pag. 9, linn. 6-7, loco «ac promovere » dicatur «eiusque digni-
tatem colere et fovere ».
Additio non est necessaria.

Pag. 9, linn. 8-17, proponitur haec inversio in phrasi: «Debet
igitur potestas civilis per iustas leges et per alia media apta
propitias suppeditare condiciones ad vitam religiosam fovendam,
ut cives ... erga Deum Eiusque sanctam voluntatem, et efficaciter
suscipere tutelam libertatis religiosae omnium civium ».
Inversio phrascos non videtur necessaria ad sensum intelli-
gendum.

Pag. 9, linn. 89, loco «Debet igitur potestas civilis » dicatur
«Debet quaelibet potestas» (47 Patres).
Mutatio non videtur necessaria.

Pag. 9, linn. 8-10: Unus Pater movet 4) difficultatemn contra vocem
«debet », quo imponi videretur potestati civili nova obligatio a
Concilio, et petit &) substitui obligationem directe suscipiendi
tutelam libertatis religionis falsae principio merae tolerantiae.
a) Vox «debet» est declarativa officii Status et nthil novi im-
ponit.

b) Textus approbatus non est substantialiter restringendus.

Pag. 9, lin. 9, post verbum «civilis » addatur «reiecto quovis
laicismo atheistico et agnostico ».

Additio videtur superflua in hoc contextu; cf. supra expensionem
Mod. pro n. 3, resp. ad 40.

Pag. 9, lin. 9, post verba «media apta» addatur «et iusta».
Additio videtur superflua post verba « per iustas leges ».

Pag. 9, linn. 13-17, omnia deleantur (2 Patres).
Hae lineae pertinent ad explicationem ipsius substantiae textus
approbati.

Pag. 9, linn. 13-14, phrasis ita mutetur: «cives revera suae
cuiusque religionis officia adimplere valeant» (47 Patres).

R, — Textus prout iacet sufficienter hanc determinationem exprimit.

Pag. 9, lin. 14, post vertbum «societas» addatur «etiam ali-
guando per publicam observantiam religiosam ».

. — Haec determinatio videtur nimis particularis in hac phrasi; suf-

ficienter providetur in linn, 20-25 huius pag.

Pag. 9, lin. 15, loco «fruatur bonis iustitiae et pacis quae...»
dicatur «fruatur, in iustitia et pace, bonis quae...».
Non videtur adesse ratio sufficiens mutandi textum.

Pag. 9, linn, 20-25, deleatur totum incisum (3 Patres).

. — Incisum pertinet ad substantiam textus approbati.

Pag. 9, linn. 20-25, in textu attendantur praeprimis Concordata
vel Modi Vivendi qui nunc in vigore sint (22 Patres}). Unus ex
iisdem Patribus post verbum « observetur » (lin. 25) addere vult
«quin Romani Pontificis jura stabiliendi conventiones cum Sta-
tibus vel publicis auctoritatibus laedantur ».
Textus non est contra Concordata, immo expresse loquitur de
speciali civili agnitione. ;
Pag. 9, linn. 20-25, tollatur forma phrasis hypothetica (« Si... »),
ubi agitur de speciali agnitione alicui religioni tributa (28 Patres).
Forma hypothetica iuxta desiderium multorum Patrum intro-
ducta est; cf. relationem ad textum recognitum pag. 28 et 77.
Forma hypothetica retinenda est secundum textum approba-
tum, cum nihil deroget situationi de facto existenti.

Pag. 9, linn. 20-25, loco « tribuitur » (lin. 23) dicatur « tribui
potest », et loco «necesse est» (eadem lin.) dicatur «ita tamen
ut simul » (7 Patres). Unus ex iisdem Patribus etiam proponit
post «tribui potest» additionem verborum «et nonnunquam
tribui oporteret ».

Textus approbatus non est debilitandus.

Pag. 9, linn. 20-25, proponitur mutatio ordinis commatis: « Ne-
cesse est ut simul omnibus civibus et communitaiibus religiosis
ius ad libertatem in re religiosa agnoscatur et observetur, si at-
tentis populorum circumstantiis ... ordinatione tribuatur » (10 Pa-
tres),

Mutatio ordinis nihil substantiale addit, dum minus harmonice
cum contextu totfus numeri componitur,

Pag. 9, linn. 20-25, loco «si attentis » dicatur « etiamsi attentis »
et loco «ordinatione tribuitur » dicatur «ordinatione adhuc tri-
buatur » (3 Patres).

Textus approbatus non est debilitandus.

24 — DPag. 9, linn. 20-21, deleatur « attentis populorum circumstantiis

25

26

27

28

R.

29

30

31

32

historicis » (1 Pater). Omittatur solummodo « historicis » (3 Pa-
tres). Loco « historicis » dicatur « peculiaribus », vel aliud simile
(1 Pater).

Accipitur hoc modo, ut vox « historicis » substituatur voce « pe-
culiaribus ».

Pag. 9, linn. 20-24, proponitur haec mutatio textus: « Si atten-
tis populerum circumstantiis historicis, potiores partes una com-
munitas religiosa in ordinanda societate ostenderit vel habere
possit, el specialis civilis agnitio in iuridica ordinatione civitatis
tribuenda est, ita tamen ut simul omnibus civibus ... ».
Determinatio est nimis particularis.

Pag. 9, lin. 21, loco «specialis » dicatur « particularis ».
Non videtur necessarium.

Pag. 9, lin. 23. Unus Pater petit ut loco « necesse est » dicatur
« bonum commune etiam exigit ».

Non est intrandum in rationes huius necessitatis.

Pag. 9, lin. 24. Duo Patres proponunt ut loco «ius» dicatur
« plenum jus ».
Additio non est necessaria.

Pag. 9, lin. 24, post verbum «ius» addatur «civile ».
Non potest admitti, cf, resp. ad Mod. Gen. 2 ad Mod. circa
titulum 2, a.

Pag. 9, linn. 24-25, loco «ius ad libertatem » dicatur «iusta
eorum libertas » et addatur post «observetur» sequens ratio:
« Licet enim ad potestates publicas de vera religione discernere
non pertinet, cum tamen homines rite exculti et rectores civitatis
ad ipsam cognoscendam pervenire valeant, potestas civilis potest
ut veram aliquam religionem agnoscere, ipsamque publice pro-
{iteri ac fovere » (2 Patres).

Ratio quae forsan non accipitur ab omnibus in textum approba-
tum non est introducenda.

Pag. 9, lin. 25, in fine addatur « prout suadeant circumstantiae
temporum, locorum et personarum ».

Libertas religiosa est ius personae humanae qua talis.

Pag. 9, lin. 25, post verbum «obsetvetur » addantur verba rela-

tionis: « Hac autem sua iuridica humana immunitate homo uti
debet modo honesto, i. e. exigentiis legis moralis obiective con-

[55]

[56]



[56]

[57]

[58]

752

33

34

35

36

37

38

39

40

ACTA CONC. VATICANI II — PERIODUS 1V

formi et servatis normis iuridicis quas postulant necessitates or-
dinis publici ».

Hoc explicite dicitur ubi agitur de limitibus libertatis religiosae,
sub n. 7.

Pag. 9, linn. 28-31, hoc incisum aut supprimatur aut in finem
n. 3 transferatur.

Haec periodus pertinet ad explicationem substantiae textus ap-
probati et cum contextu n. 3 harmonice componi nequit.

Pag. 9, lin. 29, post verbum « iuridica » addatur «ad ius civile
positivum libertatis quod attinet » (49 Patres).

Additio restrictiva debilitaret textum approbatum; cf. resp. ad
Mod. Gen. 2 et ad Mod. circa titulum 2, a.

Pag. 9, lin. 29, post verbum « iuridica » addatur « guae ipsa ad
commune societatis bonum pertinet» (3 Patres).
Modus accipitur.

Pag. 9, lin. 30, post verbum « occulte » addatur « sive per se sive
per alios ».
Determinatio hic nimis particularis est. Provisum est in n. 2.

Pag. 9, linn. 30-31: Plures Patres proponunt additionem unius
alteriusve verbi ad in tuto ponendum rationale exercitium huius
iuris potestatis publicae. Loco «laedatur propter rationes reli-
giosas » dicatur « iniuste laedatur propter solas rationes religio-
sas » (218 Patres) vel «unice » (1 Pater), vel « mere religiosas »
(1 Pater),

Additio non est necessaria: textus non respicit nisi rationes reli-
giosas et nihil de aliis rationibus dicere intendit ne quidem indi-
recte. Ceterum periculosum esset agnoscere ius ad laedendam
aequalitatem iuridicam, quod contra ipsam Ecclesiam verti posset.

Pag. 9, linn. 30-31, post «occulte » dicatur «iniuste» et post
«inter eos» «illegitima», aut «iniusta». _

Non sunt necessarize additiones; non reddunt textum magis
stringentem, et vox «discriminatio» sensum peiorativum iam

habet.

Pag. 9, lin. 31, post vertbum « fiat » addatur « nisi agatur de acti-
vitatibus ex quibus ipsa religio catholica laedi possit» (5 Patres).
Non pertinet ad contextum, quia alibi de limitibus sermo fit.

Pag. 9, lin. 31, omittatur « necnon inter eos discriminatio fiat ».
Haec omissio debilitaret textum approbatum.,

41 — Pag. 9, lin. 31, loco «neque» dicatur «neve ».

R. — Admittitur Modus.

42 — Pag. 9, lin. 31, post «fiat » addatur « quod etiam in Concordatis
petficiendis et reformandis sedulo est attendendum ».

R. — Hic tantum principium generale et universale enuntiatur,

43 — Pag. 9, lin. 32, loco « publicae » dicatur «civili ».

R. — Mutatio in hoc contextu non videtur necessaria.

44 — Pag. 9, lin. 33, post verbum «media» addatur «conscientiam
coercitiva ».

R. — Verbum «imponere » in contextu suflicienter coercitionem ta-
lem insinuit.

45 — Pag. 9, lin. 35, post verbum « religionis » addatur «vel adim-
pletionem alicuius praecepti religiosi ».

R. — Determinatio nimis particularis est; includitur in professione

' religionis.

46 —- Pag. 9, lin. 38, verbum «sacta» omittatur,

R. — Vox «sacer » apte innuit momentum horum iurium.

47 — Pag. 10, lin. 1-2, loco « quocumgue modo » dicatur «iniuste ».

R. — Mutatio insinuaret vim quandoque iuste adhiberi posse ad reli-

gionem delendam; quod nequit admitti.

48 — Pag. 10, lin. 2, deleatur verbum « quamlibet » (2 Patres).
R. — Accipitur Modus.

49 —— Pag. 10, lin. 7, omittatur verbum « ius ».
R. — Vox «ius» retinenda est, quia pertinet ad substantiam textus,
Agitur, ut patet, de iure negativo, i. e. de immunitate.

AD NUMERUM 7
1 — Pag. 10, lin 7, post vertbum «ius » addatur «civile ».
R. — Textus approbatus non est restringendus. Cf. resp. ad Mod.
Gen. 2.
2 — Pag. 10, lin. 9, post «obnoxius est» addatur «FError reiicien-

dus est, veritas propaganda; in societate observandum est hoc
principium, scilicet veritatem iura exclusiva habere, errorem
vero nulla».

R. — Exigentiae veritatis iam pluries sufficienter in textu exprimuntur.
Cf. quoque resp. ad Mod. Gen. 2.

3 — Pag. 10, lin. 9, post «obnoxius est » addatur: «Conari autem
debent christiani praesertim vero catholici, ut ius naturae, quod

ab ipsis perfectius et firmius agnoscitur, ab omnibus admittatur
et revereatur, et actuosa participatione in vita civili et politica
obtinere ut legibus civitatis promulgetur et protegatur, etiam, qua-
tenus fieri potest, in rebus quae cum cultu et externa religionis pro-
fessione connectuntut ».

Haec longior amplificatio non requiritur in hoc contextu, neque
admitti potest secundum normas expensionis.

Pag. 10, lin. 10, loco « In societate » dicatur « In omni societate,
non exceptis religionis societatibus ».

Agitur formaliter in schemate de libertate religiosa in societate
civili tantum.

Pag. 10, lin. 10, loco « In societate » dicatur «In usu omnium
libertatum » {3 Patres).
Modus accipitur.

Pag. 10, lin. 11, post verbum « principium » deleatur verbum
« morale » (2 Patres).
Tustitia obiectiva includitur in principio morali. Ideo vox « mo-
ralis » est necessaria.

Pag. 10, lin. 14, post «obligantur » omittantur verba «et in
vita sociali praesertim tenentur » (3 Patres).
Modus accipitur.

Pag. 10, lin. 14, post «sociali » addatur « ex iustitia ».
Textus mutandus supprimitur secundum Modum n. 7.

Pag. 10, lin. 17, post « omnibus » addatur «igitur » (2 Patres).
Haec sententia est explicatio, non vero conclusio.

Pag. 10, lin. 18, post « agendum est » addatur « et sic in luctum
ipsius societatis insuper vertitur iustum exercitium religiosae
libertatis ».

Haec consequentia quamvis in se vera non necessario in textu
inserenda videtur.

Pag. 10, linn. 19-27, textus (« Praeterea... obiectivo fundati»)
substituatur verbis « Pertinet praecipue ad potestatem civilem
huiusmodi principii iuridicae consequentiae in tuto ponere, ideo-
que protectionem praestare societati contra abusus, qui haberi
possint, sub praetextu libertatis religiosae ».

Musnus societatis civilis sufficienter et clare exponitur in textu
approbato. '

Pag. 10, lin. 19, loco «Praecterea societas» dicatur « Omnes
cives et communitates societasque » (2 Patres).



13

14

15

CONGREGATIO GENERALIS CLXIV 755

Societas concrete sumpta comprehendit omnes cives et com-
munitates.

Pag. 10, lin. 21, post « libertatis religiosae » addatur «inter quos
abusus perniciosissimum quaecumque res publica considerabit
atheismi et materialismi propagationem quacum verus ordo mo-
ralis coexistere nequit ».

Explicatio non est necessaria ubi agitur de principiis.

Pag. 10, lin. 24, omittantur vetba «aut uni parti inique fa-
vendo ».

Vox «inique » excludit iniustitiam, ideo quando potestas civilis
secundum justitiam distributivam uni parti favet non agit inique.
Ceterum haec verba expresse rogata fuerunt,

Pag. 10, linn. 19-37. Plures Patres movent difficultatem cum
notione ordinis publici. Unus Pater iudicat hanc expressionem
periculosam et non sufficientem ad propositum huius paragraphi.
Unus Pater postulat ut substituatur notione boni communis.
Unus Pater petit ut saltem lin. 30 omittatur « quod est ordo pu-
blicus ». Duo Patres proponunt ut loco « ordinis publici » (lin. 27)
dicatur «boni publici ». Duo Patres vellent ut addatur verbum
« lustitia », ut constet etiam exigentiae iustitiae commutativae
una cum exigentiis ordinis publici exprimi debere (lin. 26). Unus
Pater petit ut stabiliantur natura et exigentiae boni communis
ut clarius appareret principium morale quod totum n. 7 illustrare
deberet.

Quattuor Patres proponunt novum textum praetermittendo
notionem ordinis publici quia in praxi omnem religionem advet-
santium maximis iniustitiis ansam praeberet. Qui textus defini-
tionem seu descriptionem boni communis continet et simul appli-
cationem ad eam partem boni communis qui in textu approbato
ordo publicus nominatur. Ideo loco textus pag. 10, linn, 25-37.
scribatur:

«...sed secundum normas iuridicas quas postulant exigentiae
boni communis. Inter alias res, hoc bonum commune, requirit
efficacem jurium tutelam pro omnibus civibus eorumque pacifi-
cam compositionem, sufficientem curam istius honestae pacis pu-
blicae, quae est ordinata conviventia in vera iustitia, et debitam
custodiam publicae moralitatis. Ceterum numquam obliviscendum
est exercitium libertatis religiosae limitari non licere nisi in
quantum graviter et manifeste contradicit fini societatis, seu ipsi
bono communi. Quod bonum commune definiri non potest nisi in

relatione ad personam humanam: complectitur summam earum vi-
tae socialis condicionum, quibus homines suam ipsorum perfec-
tionem possent plenius atque perfectius consequi (*). Inde sequi-
tur exercitium libertatis religiosae in societate a coercitiva inter-
ventione potestatis civilis immune esse, nisi in quantum hoc exer-
citium graviter et manifeste noceret dignitati personae humanae
aut legi morali ».

De bono communi in tota sua amplitudine loquitur in textu mu-
tato n. 6 ubi agitur de bono societatis promovendo. Ibi intelle-
gitur bonum commune expressis verbis secandum descriptionem
factam a Papa loanne XXIII in Litt. Encycl. Mater et Magistra
et Pacem in terris (cf. n. 6, lin. 1 ss.).

Ubicumque apparet expressio « bonum commune » intelligenda
est in sensu a S. P. Toanne XXIII adhibito.

Quantum ad expressionem «ordo publicus » sequentia sunt
notanda:

a) «Ordo publicus » est notio sat divulgata in Constitutionibus
Nationum et in documentis internationalibus. Est expressio vere
technica in iure publico hodierno.

b) Propter hanc rationem, nullo modo est negligenda sed e
contrario cum accurata praecisione describenda et praecipue in
relatione cum notione boni communis prout in hac declaratione
(iuxta S. P. Ioannem XXIII) nunc clare apparet.

¢) Certo certius gubernia possunt notione ordinis publici abuti
eamque a proprio sensu detorquere. Sed nullo modo est novum.
Idem enim factum est 30 annos abhinc ab aliquo gubernio totali-
tario circa notionem boni communis. Ex hoc patet quemvis ter-
minum periculo detorsionis obnoxium esse et proinde necessita-
tem alicuius definitionis vel descriptionis praecisae terminorum
urgeri. Nihil aliud in textu declarationis fecimus.

Hisce consideratis, modi quoad eorum essentiam, accipiuntur
prout apparet in textu sequenti:

« Practerea cum societas civilis ius habet sese protegendi contra
abusus, qui haberi possint sub praetextu libertatis religiosae, prae-
cipue ad potestatem civilem pertinet huiusmodi protectionem
praestare; gu#od tamen fieri debet non modo arbitrario aut uni
parti inique favendo, sed secundum normas iuridicas ( ) ordini

(*) Ioannes XXIII, Litt. Encycl. Mater et Magisira: A.AS., 1961, p. 417;

Pacem in terris: AAS., 1963, p. 273.

morali obiectivo conformes, { ) quae postulantur b efficaci iu- [62]
rium tutelz pro omnibus civibus eorumque pacifica compositione,

et a sufficienti cura istius honestate pacis publicae, quae est ordi-

nata conviventia in vera iustitia et 4 debita custodia, publicae
moralitatis. Haec omnia partem boni communis fundamentalew
constituunt et sub ratione ordinis publici veniunt. Ceterum servan-

da est integrae libertatis consuetudo in societate, secundum quam
libertas debet quam maxime homini agnosci, nec restringenda

est nisi quando et prout necessarium ».

16 — Pag. 10, linn. 33-37, omittatur tota phrasis, et lin. 41 post vet-
bum « necessarium » addatur: « Sed cum bonum commune unius-
cuiusque nationis cum bono communi totius familiae populorum
sit connexum, oportet etiam ut potestas publica in illo existiman-
da rationem ipsius connexionis cum toto ordine internationali
habeat ».

R. — Textus propositus est omnino bonus; non autem videtur hic inse-

' rendum ubi de limitibus libertatis religiosae agitur. Aliunde haec
idea iam sufficienter exprimitur (in n. 15).

17 — Pag. 10, linn. 36-37, loco « reprimendi » dicatur « merito repri-
mantur » vel « merito reprimi possint ».

R. — Textus secundum Modum 15 iam mutatus est.

18 — Pag. 10, linn. 37-41, tota phrasis omittatut. [63]

R. — Textus retinendus est. Eadem inspiratio invenitur in Litt. Encycl,

Papae Ioannis XXIII Pacem in terris (A.A.S., 1963, p. 226):
«Ordo autem, qui in hominum consortione viget, totus incorpo-
rali est natura; siquidem in veritate idem nititur, secundum iusti-
tiae praecepta ad effectum perducendus est, mutuo amore animari
perficique poscit, postremo, libertate integra, ad aequabilitatem
cotidie humaniotem est componendus ».

AD NUMERUM 8

1 — Pag. 11, linn. 1-26, clatius ponatur vitandum esse falsam inter-
pretationem libertatis religiosae, indifferentismum et relativi-
smum religiosum. Inculcari debeat obligatio quaerendi unicam
veram religionem et in ea manendi.

R. — Quod hic postulatur iam alibi clare dicitur in schemate: cf. n. 1
textus.
2 — Pag. 11, lin. 7, post «parvi faciant» addatur: «aut indifferen-

tismo religioso indulgeant ».

[63] R. —- Hic agitur de harmonica compositione spiritus libertatis cum
spiritu oboedientiae.
3 — Pag. 11, linn. 16-17, post verbum « auctoritati » addatur « etiam
propter conscientiam (Rom. 13, 4} ».
R. — Provisum est in n. 11,
4 — Pag. 11, lin. 20, post «disponant » dicatur « qui discant firmi-

tatem propriae convictionis religiosae coniungere cum honorem
personae aliam religionem profitendi debito ».

— Determinatio in se bona, sed nimis particularis.

— Pag. 11, lin. 21, loco « persequi» dicatur «sequi ».

— Accipitur Modus, sed dicatur melius « prosequi ».

— Pag. 11, lin. 23, post verbum «libertas» addatur verbum
« etiam ». '

R. — Modus accipitur.

o Au A

(64] Pars II

Exitus suffragationum die 27 octobris 1965 factarum
de numeris 9-15

Suffragatio septima, de num. 9-10

Praesentes votantes . . . . . . . . . 2238
Placet . . . . . . . . . . . . . 2087
Nonplacet . . . . . . . . . . . . 146
Votanulla . . . . . . . . . . . . 5

Suffragatio octava, de num. 11-12

Praesentes votantes . . . . . . . . . 2.238
Placet . . . . . . . . . . . . . 1979
Nonplacet . . . . . . . . . . . . 254
Votanulla . . . . . . . . . . . . 5

Suffragatio nona, de num. 13-15

Praesentes votantes . . . . . . . . . 2239
Placet . . . . . . . . . . . . . 2107
Nonplacet . . . . . . . . . . . . 127

Votanulla . . . . . . . . . . . . 5

Suffragatio decima, de num. 9-12 simul sumptis

Praesentes votantes
Placet

Non placet

Placet iuxta modum

Vota nulla

Suffragatio undecima, de num. 13-15 simul sumptis

Praesentes votantes
Placet . . .
Non placet

Placet iuxta modum
Vota nulla

2.236
1.751
60
417

2.202
1.843
47
307

Pars II ergo integra cum omnibus suis partibus a Congregatione Ge-

nerali approbata est.
De examine Modorum cf. dicta in pag. 26.

MODI GENERALES A N. 9 AD N. 12 (PAG. 11-15)

7 Patres postulant integram omissionem horum quattuor nu-
merorum. Nam argumentum de Revelatione desumptum non
tangit homines qui Revelationem non accipiunt (unus Pater). De-
claratio, secundum titulum suum, tantum e iure et ordine civili

et sociali rationes sumere potest (6 Patres).

R. — Hi numeri omitti non possunt, quia a Concilio recepti sunt.
Etiamsi homines Revelationem non accipiunt, Ecclesia ius et
officium habet hanc Revelationem semper declarandi.

AD NUMERUM 9

1 — Pag. 11, linn. 28-33, loco phraseos « Quae... experientiam » di-
catur « Quae... in dignitate naturali et supernaturali personae
nobis in Revelatione plene manifestata et cuius exigentiae... ex-
perientiam ». Integer numerus ad haec reduci debet.

R. — Finis huius numeri necessarius est ad integtum argumentum.

2 — Pag. 11, linn. 28-33, loco phraseos « Quae... experientiam»
scribatur: « Exigentiae iuris hominis ad libertatem religiosam in

(64)

[65]

dignitate personae fundati rationi humanae plenius innotuerunt
per saeculorum experientiam ».
Intentio principalis textus non est de exigentiis.

Pag. 11, lin. 28, post «de iure » addatur «civili» (205 Patres).
Non est ius civile, sed ius fundatum in dignitate personae. Cf.
resp. ad Mod. Gen. 2 et ad Mod. circa titulum 2, a.

Pag. 11, linn. 30-31, loco «fundamentum habent in dignitate
personae » dicatur « fundamentum habent in exigentiis boni com-
munis » (unus Pater); « plane congruunt cumn dignitate personae »
(unus Pater).

Hoc contrarium est Declarationis sensui.

Pag. 11, lin. 31, post «personae» addatur: «intime connexa
cum bono communi societatis ».
Tam provisum est supra, nn. 6 et 7.

Pag. 11, lin. 35, post «servanda est» addatur: « Libertas haec
naturalis ad libertatem religionis Christi ordinetur quae est finis
omnis intentionis animi humani ad veritatem ».

Haec additio multis ambiguitatibus laborat et mutaret sententiae
intentionem.

Pag. 11, lin. 37, post verbum « coercitione » addatur «ex parte
auctoritatis civilis ».
Sunt etiam aliae causae coercitionis: ¢f. pag. 4, linn. 24-25.

Pag. 11, lin. 35 ad pag. 12, lin. 1, «quamvis... tamen» de-
leantur.
Haec sententia essentialis est in argumento.

Pag. 12, linn. 9-11, pro phrasi « Praesertim ... congrua» reas-
sumatur textus reemendatus circa Ecclesiae libertatem in sua
divina missione exsequenda.

— De re proposita agitur in n. 3 textus.

AD NUMERUM 10

Modus generalis:

Libertas actus fidei non pertinet ad rem et confusionem indu-
cit; nam implicat immunitatem a coactione interna, dum liber-
tas religiosa dicit immunitatem a coactione externa et quidem
ex parte auctoritatis civilis, et maxime (3 Patres).

R. — Libertas religiosa in n. 10 consideratur ut conditio externa fidei

actus libertatis, ut consona indoli fidei, sicut dicitur lin. 24 ss.
Insuper actus fidei non est mere relatio ad Deum.

Pag. 12, linn, 15-16 et 17-18, loco «voluntarie» scribatur
«libere » (2 Patres).

E contextu nulla adest ambiguitas. Vox « voluntarius, volunta-
rie » sumitur ex Conciliis Trid. et Vat. I (Denz. 797 et 1814)

et ex schemate Constitutionis De Divina Revelatione, n. 35,
Conc. Vat. II.

Pag. 12, lin. 22, loco «Pater traxerit eum, et homo » dicatur
« Patre eum trabente ».

Modus accipitur: nam, quamvis sine hac tractione homo adhae-
rere Deo revelanti non possit, haec tractio non est ratio volun-
tarietatis actus fidei.

Pag. 12, linn. 22-26, loco «et homo rationabile liberumque...
fidei obsequium. Indoli ... religiosa, quodvis genus coercitionis
ex parte hominum excludatur» dicatur: «...et ipse homo ra-
tionabilem liberamque ... fidei oboedientiam. Indoli... religiosa,
unusquisque quavis iniusta coactione immunis, suae conscien-
tiae dictamen sequatur ».

Non adest necessitas prioris phraseos verba mutandi. Altera
phrasis proposita ambiguitatem gignere potest: nam in hoc
n. 10 agitur de ingressu ad fidem et non directe de exercitjo.
Insuper coactio crga adultos et in societate et civitate, in re reli-
giosa, in sensu in prima parte huius Declarationis expresso, de se
iniusta est. Poenae ecclesiasticae actum delictuosum sancientes
sunt ex coercitiva potestate Ecclesiae erga membra sua, sed non
sunt coactio. De limitibus libertatis religiosae n. 7 provisum est.

Pag. 12, lin. 25, post «genus » addatur « iniustae ».
Cf. supra, ad n. 6, Mod. 37 ad 47.

Pag. 12, linn. 26-31, phrasis « Ac proinde ... confitendam » de-
leatur, nam quod dictum est, verum est ubi Ecclesia libertate
non gaudet, non est verum ubi viget, quia hic esset libertas spar-
gendi errores.

Haec phrasis intelligenda est secundum quae dicuntur in prima
parte Declarationis, et speciatim n. 4, par. 4. IHaec sententia
fundamentalis est in argumento.

Pag. 12, lin. 27, post «libertatis » addatur « civilis ».
E contextu non adest ambiguitas, cf. resp. ad Mod. Gen. 2 et
ad Mod. circa titulum 2, a. .

[66]

(67]

7 — Pag. 12, linn. 28-31, loco verborum « fovendum, quo ... confi-

tendam » dicatur «fovendum iz quo homines expedite possint
invitari ad fidem christianam, illam sponte amplec#/ et in tota
vitae ratione actuose confiteri» (2 Patres).

Modus accipitur. Nam ille status rerum non est aliquid quo,
sed in quo homines non tantum invitari ad fidem, sed etiam illam
amplecti et confiteri possunt. Scribatur tamen « ... amplecti az-
que eam in...».

[68] AD NUMERUM 11

Modi generales:

1) Tota Scripturae doctrina in hoc numero exposita, quia in-
complete, unilateraliter, aliquantulum infantiliter exposita videa-
tur, vel denuo corrigatur vel penitus omittatur (177 Patres).

2) Tres Patres huic iudicio addunt haec: Quod revera aucto-
res schematis debuissent non textus S. Scripturae in favorem
libertatis religiosae adducere, sed potius explicare quomodo sua
doctrina cum fere toto Vetere Testamento et innumeris in Novo
textibus componi potest. Sub diversis formulis eadem sentiunt
17 ceteri Patres.

3) Hic numerus exhibet figuras Christi et Apostolorum ma-
xime falsificatas, quia solummodo textus loquitur de mansue-
tudine eorum.

4) Hi textus S. Scripturae non tractant de iure civili ad liber-
tatem religiosam (3 Patres).

5) Textus continet quidem novas etiam magni momenti cita-
tiones ex S. Scriptura, quae tamen inseruntur atque exponuntur,
ut per successivam propositionem in sua vi extenuentur ac veluti
corrigantur.

6) Unus Pater indicat 5 citationes non pertinentes ad rem:
pag. 13, linn. 8. 24-25. 29-33. 42; pag. 14, linn. 28-31.

1} Quia a Concilii Patribus secundum requisitam maioritatem
acceptus est, textus non omittendus est. Secundum Modos con-
cretos positivos a Patribus propositos tecognitus est.

2) Argumentum contra textum ex Vetere Testamento de-
sumptum non valet; faveamus legere verbi gratia orationem
Christi in monte apud Mz, 5-7, et legem talionis, odium erga
inimicos et alia similia superata esse cognoscemus a caritatis
lege, regula aurea: « Omnia quaecumque vultis ut faciant vobis
homines et vos facite illis» (Mz. 7, 12).

Exempla et verba allata contra textum, ex Novo Testamento
(et etiam plura ex Vetere Testamento) sumpta, aut vitam reli-
giosae communitatis Israél internam, in qua Iesus et Apostoli
vixerunt, aut vitam intra-ecclesialem primaevae communitatis
christianae spectant. De qua vita non agitur in Declaratione.

3) Sufficienter provisum est de incredulitatis audientium a
Christo exprobratione, pag. 13, linn. 7-15.

4) Declaratio dicit: « radices habet », et n. 9, pag. 11, lin. 33
usque ad pag. 12, lin. 6 hoc explanatur. Notandum est S. Seriptu-
ram non ut iuridicum codicem legendam esse.

5) De hoc sententiae diversae esse possunt.

6) Lin. 8, non agitur de citatione ad verbum,

Linn. 24-26, citatio ad rem pertinet, in contextu.

Linn. 29-33, sententia linn. 29-31 remanere debet; sed ci-
tatio S. Petri epistolae (linn. 31-33) non est ad rem: nam directe
loquitur de constantia in persecutionibus; vide ad Mod. 12.

Lin. 42, non est citatio: textus servandus est.

Pag. 14, linn. 28-31: hoc est necessarium, connexum cum
linn. 22-27 et in sensu n. 3 a pag. 6, lin. 22 ad pag. 7, lin. 10.

Pag. 12, lin. 36: ne dicatur Deum habere rationem hominis.
Non adest difficultas in hac locutione.

Pag. 12, linn. 37-38, loco «ab Ipso conditae quae proprio ...
debet » dicatur: «ab Ipso ita conditae ut pro ipsa proptio...
debeat » (2 Patres).

Haec mutatio, de qua non datur ratio, non apparet evidens.

Pag. 12, lin. 38, post verbum «autem » dicatur « summe »,
Modus accipitur. Vox « summe » accidentaliter omissa est.

Pag. 13, linn. 3-3, loco « Miraculis ... comprobaret, non » dicatur:
«In revelatione Evangelii, utique sigha miraculorum cum ver-
bis praedicationis coniunxit, sed eo consilio ut homines ad libe-
rum assensum fidei duceret, non ... » (3 Patres). Eamdem ideam
assumunt tres alii Patres.

Modus accipitur, in quantum declarat miracula excitare ad fidem
et sic scribatur: « ... anditorum excitaret atque comprobaret ... ».

Pag. 13, lin. 7, post «exprobravit» dicatur « quia qui verita-
tem cognitam non accipit et non sequitur a salute se avertit ».
Haec additio non est necessaria in hoc loco.

Pag. 13, lin. 8: loco «vindictam » scribatur « condemnationem »
ant « sortem ».

[68]

